
ᑐᓐᓂᖅᑯᑎᒋᔭᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐱᓪᓗᒋᑦ ᕿᖓᐅᒻᒥ ᑐᒃᑐᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᒃᓴᖏᑦ ᑲᑎᒪᔾᔪᑕᐅᑎᓪᓗᒋᑦ ᓈᓚᖕᓂᖃᕐᓗᑎᒃ 

 

ᐃᒪᐃᑦᑑᓪᓗᒍ 

 

ᑐᓴᒐᒃᓴᖅ:      ᐃᓱᒪᓕᐅᕈᑎᒃᓴᖅ:  :   X 

 

ᐱᐱᐱᐱ: ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᖅᑐᐃᕗᑦ ᐱᖓᖕᓇᖓᓂ ᕿᑎᕐᒥᐅᑦ ᖁᕐᓗᖅᑐᕐᒥ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑕ (WKHTO)  ᑐᒃᓯᕋᐅᑎᓕᐊᖓᑦ ᑐᒃᑐᓕᕆᓂᕐᒧᑦ ᐸᕐᓇᐅᑕᐅᓂᐊᕐᓗᓂ 

ᕿᖓᐅᑉ ᑐᒃᑐᖏᓐᓄᑦ 

ᖃᓄᐃᓚᐅᖅᓯᒪᖕᒪᖔᑦ ᐊᒻᒪ ᐅᓪᓗᒥ ᖃᓄᐃᓕᖓᓕᕐᒪᖔᑦ: 

 

 ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᓴᖅᑎᑦᑎᓚᐅᖅᓯᒪᖕᒪᑕ ᐄᑉᐳ 1, 2016-ᖑᑎᓪᓗᒍ ᒪᕐᕉᖕᓂᒃ ᑲᑎᒪᑎᑦᓯᔪᒪᓂᖏᓐᓂᒃ 

ᓈᓚᖕᓂᖃᕐᓗᑎᒃ ᐃᓱᒪᒃᓴᖅᓯᐅᕈᑕᐅᑎᓪᓗᒍ ᑐᒃᓯᕋᐅᑎᓕᐊᖑᓯᒪᔪᖅ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖓᑦᑕ 

ᐊᕙᑎᓕᕆᓂᕐᒧᑦ ᓴᓇᖁᔨᓪᓗᑎᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ ᐊᑐᖅᑕᐅᓂᐊᖅᑐᓂᒃ ᐊᑐᓂ ᕿᖓᐅᑉ 

ᑐᒃᑐᖏᓐᓄᑦ ᐊᒻᒪ ᕿᑎᕐᒥᐅᑦ ᑲᓇᖕᓇᖅᐸᓯᐊᓂ ᑐᒃᑐᖏᓐᓄᑦ ᓄᓇᕗᑦ ᐃᓗᐊᓂ. 

 ᓈᓚᖕᓂᖃᕐᓗᑎᒃ ᑲᑎᒪᓂᒃᓴᖓᑦ ᐸᕐᓇᒃᑕᐅᓯᒪᔪᖅ ᔫᓂ 13 -14th (ᕿᕿᕿᕿ) ᕿᕿᕿ 15-16th (ᕿᑎᕐᒥᐅᑦ ᑲᓇᖕᓇᖓᓂ), 

2016−ᒥ ᑭᖑᓕᕇᒃᑕᕐᓗᑎᒃ ᑲᑎᒪᓂᐊᖅᑐᑦ, ᐃᖃᓗᒃᑑᑦᑎᐊᕐᒥ, ᓄᓇᕗᒥ (ᑲᑎᒪᔾᔪᑕᐅᓗᓂ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᑦ). 

 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖑᕗᑦ ᕿᑎᕐᒥᐅᓄᑦ. ᑭᒡᒐᖅᑐᐃᓪᓗᑎᒃ ᑲᑐᔾᔨᖃᑎᒌᖑᔪᑦ ᐱᔪᒪᔭᖏᓐᓂᒃ ᕿᑎᕐᒥᐅᑦ ᐃᓄᖏᑕ 

ᓴᐳᒻᒥᒡᓯᕐᖢᑎᒃ ᐊᒻᒪ ᑲᔪᖏᖅᓴᐅᑎᖃᕐᖢᑎᒃ ᐃᓅᓯᕐᒧᑦ, ᐃᓕᖅᑯᓯᕐᒧᑦ, ᒐᕙᒪᓕᕆᓂᕐᒧᑦ, ᐊᕙᑎᒧᑦ ᑮᓇᐅᔭᓕᐅᕋᓱᐊᕐᓂᕐᒧᓪᓗ 

ᖃᓄᐃᖏᑦᓯᐊᖁᓪᓗᒋᑦ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓇᖕᒥᓂᖃᖅᐳᑦ ᓄᓇᒥᒃ ᐊᖏᓂᖃᖅᑐᒥᒃ ᐅᖓᑖᓂ 100,000 

ᓯᒃᑭᑕᐃᑦ ᑭᓛᒥᑐᔅᓂᒃ ᓄᓇᑦ, ᐊᒻᒪ ᐃᓚᒋᔭᖏᑦ ᐱᒻᒪᕆᐅᓂᖅᐹᖑᔪᑦ ᑐᒃᑐᓄᑦ ᑕᐅᕙᓂ ᓇᔪᒐᖃᖅᑐᓄᑦ.  

 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑐᒃᓯᕋᐅᑎᓕᐅᓚᐅᕐᒪᑕ ᐊᒻᒪ ᐊᖏᖅᑕᐅᓪᓗᑎᒃ ᐃᓚᐅᓂᐊᕐᓂᖏᓐᓂᒃ 

ᑲᑎᒪᔾᔪᑕᐅᓕᖅᑎᓪᓗᒋᑦ ᑲᑎᓐᖓᔪᑦ ᐅᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᑦ ᒪᐃ 17th, 2016−ᒥ ᑲᑎᒪᓂᒃᓴᒥ. 

 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᕿᑎᕐᒥᐅᓂ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪᓗ ᖁᕐᓗᖅᑐᕐᒥ ᐊᖑᓂᐊᑎᑦ 

ᑲᑐᔾᔨᖃᑎᒌᖏᑦ ᐱᓕᕆᐊᖃᖅᑐᑦ ᐅᖃᐅᓯᕆᓂᐊᖅᑕᖏᓐᓂᒃ ᓈᓚᖕᓂᖃᕐᓗᑎᒃ ᑲᑎᒪᔾᔪᑕᐅᓕᖅᐸᑕ ᑖᒃᑯᐊ ᐊᒻᒪ 

ᑭᐅᑎᓪᓗᒋᑦ ᐱᓕᕆᕕᖓᑦᑕ ᐊᕙᑎᓕᕆᔨᒃᑯᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ ᓴᓇᖁᔨᓪᓗᑎᒃ 

ᑐᒃᓯᕋᐅᑎᓕᐊᕆᔭᖏᓐᓂᒃ. 

 ᑖᒃᑯᐊ ᑐᓂᔭᐅᓯᒪᔪᑦ ᑎᑎᖅᑲᑦ ᑭᐅᓯᒪᔪᑦ ᑐᒃᓯᕋᐅᑎᓕᐊᖑᓯᒪᔪᓄᑦ ᐱᓕᕆᕕᖓᑦᑕ ᐊᕙᑎᓕᕆᔨᒃᑯᑦ ᓴᓇᖁᔨᓪᓗᑎᒃ 

ᑲᑎᓐᖓᔪᑦ ᐆᒪᔪᖅᑕᐅᔪᒃᓴᑦ ᑭᒡᓕᒃᓴᖏᓐᓂᒃ (“ᑐᒃᓯᕋᐅᑎᓕᐊᖅ ᑲᑎᓐᖓᔪᑦ ᐆᒪᔪᖅᑕᐅᔪᒃᓴᓄᑦ ᑭᒡᓕᒃᓴᖓᓄᑦ”). 

 ᕖᕝᕗᐊᕆ  2016−ᖑᑎᓪᓗᒍ, ᐱᓕᕆᕕᖓᑦ ᐊᕙᑎᓕᕆᔨᒃᑯᑦ ᑐᓂᓯᓚᐅᖅᓯᒪᔪᑦ ᐊᑐᓕᖁᔭᓕᐊᒥᖕᓂᒃ ᓄᓇᕗᑦ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᑐᒃᓯᕋᕐᖢᑎᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖃᖁᓪᓗᒍ 340−ᓂᒃ ᑐᒃᑐᑦᑐᓐᓇᕐᓗᑎᒃ 

ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᑐᒡᑐᒍᓐᓇᖅᑕᖏᑎᒍᑦ, ᐃᓘᓐᓇᖏᑦ ᐸᖕᓃᑦ. 

 ᕿᑎᕐᒥᐅᑦ ᐊᖑᓇᓱᒃᑐᓕᕆᓂᕐᒧᑦ ᑎᒥᖁᑎᖓᑦ ᑎᒥᐅᔪᖅ ᑭᒡᒐᖅᑐᐃᓪᓗᑎᒃ ᐃᓄᖕᓂᒃ ᐊᖑᓇᓱᒃᑎᐅᔪᓂᒃ ᐊᒃᑐᖅᑕᐅᓯᒪᔪᓂ 

ᑐᒃᓯᕋᐅᑎᓕᐊᖑᓯᒪᔪᒧᑦ ᑭᒡᓕᓕᐅᖁᔨᓪᓗᑎᒃ ᐅᒪᔪᖅᑕᐅᔪᓐᓇᖅᑐᓂᒃ. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᐃᓄᐃᓐᓇᐅᖕᒥᔪᑦ ᐊᑕᖏᕐᖢᑎᒃ ᕿᑎᕐᒥᐅᓂ, ᐱᖃᓯᐅᑎᓪᓗᒋᑦ ᕿᑎᕐᒥᐅᓂ ᐊᖑᓇᓱᒃᑐᓕᕆᓂᕐᒧᑦ ᑲᑎᒪᔨᖏᑦ 

 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᕿᑎᕐᒥᐅᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪ ᕿᑎᕐᒥᐅᓂ ᐊᖑᓇᓱᒃᑐᓕᕆᔨᑦ 

ᑎᒥᖁᑎᖓᑦ ᐃᑲᔪᖅᑐᖅᑕᐅᓪᓗᓂ ᓄᓇᕗᑦ ᑐᓐᖓᕕᒃ ᑎᒥᖓᓐᓄᑦ ᑐᒃᓯᕋᐅᑎᓕᐅᓚᐅᖅᑐᑦ ᓄᖅᑲᖅᑎᑕᐅᖁᓪᓗᒍ 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓄᑦ ᑲᑎᒪᓂᒃᓴᖅ ᐱᓪᓗᒍ ᑕᑯᓐᓇᖅᑕᖓᒍᑦ ᐱᕕᑭᓗᐊᖅᑎᑕᐅᓚᐅᕐᒪᑕ 

ᐊᒡᒍᖅᑐᖅᓯᒪᓂᕐᒥ ᐊᒻᒪ ᓄᓇᓕᖕᓂ ᐊᖑᓇᓱᑭᑎᐅᔪᑦ ᐊᒻᒪ ᐆᒪᔪᓕᕆᓂᕐᒧᑦ ᑎᒥᖁᑎᒋᔭᖏᑦ 

ᐸᕐᓇᐅᑎᓕᐅᕐᕕᒃᓴᑭᑎᑕᐅᓪᓗᑎᒃ ᓈᓚᖕᓂᖃᕐᓗᑎᒃ ᑲᑎᒪᓂᒃᓴᐅᔪᒧᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓄᑦ ᐊᒻᒪ 

ᐱᓪᓗᒍ ᓄᓇᕗᑦ ᒐᕙᒪᒃᑯᖏᑦ ᑐᓴᕋᓱᐊᕐᓂᑭᓚᐅᕐᓂᖏᓐᓄᑦ. 

 ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᖅᓯᓚᐅᖏᑦᑐᑦ ᑐᒃᓯᕋᐅᑎᓕᐊᒥᒃ. ᑲᑎᒪᔨᑦ ᐱᔾᔪᑎᖓᑦ ᓴᖅᑭᑕᐅᓚᐅᖅᑐᖅ ᒪᐃ 

18th, 2016−ᖑᑎᓪᓗᒍ. 

 Theᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖁᑎᖓᑦᑕ ᐊᕙᑎᓕᕆᓂᕐᒧᑦ ᑐᒃᓯᕋᐅᑎᖓᑦ ᐅᖃᖅᓯᒪᔪᖅ 

ᑐᓴᕋᓱᐊᕐᓂᖃᓪᓚᕆᓚᐅᕐᓂᖏᓐᓂᒃ ᐊᒃᓱᑲᓪᓚᒃ ᐅᑎᖅᑕᖅᑐᓂᒃ ᑕᐃᒪᓐᖓᓂᑦ ᓯᑎᐱᕆ 2014−ᒥᓂᑦ ᕿᑎᒥᐅᓂ 

ᐊᖑᓇᓱᒃᑐᓕᕆᔨᑦ ᑎᒥᖁᑎᖓᓐᓂᑦ.  ᑕᑯᔭᐅᔪᓐᓇᖅᑐᑦ ᐆᒃᑑᑎᑦ ᒪᒃᐱᖅᑐᒐᖏᓐᓂ 2-3 ᑭᒡᓕᒃᓴᖏᓐᓂᒃ ᑐᒃᓯᕋᐅᑎᓕᖃᕐᓂᖅ 

ᑕᐃᔭᐅᔪᓂ “ᑐᓴᕋᓱᐊᕐᓃᑦ” ᐊᒻᒪ ᑖᒃᑯᓄᖓ ᑐᕌᖓᔪᑦ ᑎᑎᖅᑲᖁᑎᖏᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᐸᐸᑕᖏᓐᓂ. 

 ᐃᓱᒪᓕᐅᖅᑎᓪᓗᒋᑦ ᐊᖏᖅᓯᓐᖏᑎᓪᓗᒋᑦ ᓄᖅᑲᑲᐃᓐᓇᖁᔨᓂᕐᒥᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑎᑎᖅᑲᓂᒃ 

ᓴᖅᑭᑦᑎᓚᐅᖅᑐᑦ ᑕᐃᔭᐅᔪᒥᒃ ᐃᓚᖓ 1 “ᓇᐃᓈᖅᓯᒪᔪᑦ ᑐᓴᕋᓱᐊᕈᑎᑦ ᕿᖓᐅᒻᒥ ᐊᒻᒪ ᕿᑎᕐᒥᐅᑦ ᑲᓇᖕᓇᖓᓂ ᑐᒃᑐᑦ 

ᐅᓄᕐᓂᖏᓐᓄᑦ ᖃᓄᐃᓐᓂᐅᔪᑦ, ᐊᓯᔾᔨᖅᐸᓪᓕᐊᓂᐅᔪᑦ ᐊᒻᒪ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓᓄᑦ 

ᐊᑐᓕᖁᔭᓕᐊᑦ” ᑐᓐᖓᕕᖃᖅᑐᑦ ᐱᓕᕆᕕᖓᑦᑕ ᐊᕙᑎᓕᕆᔨᒃᑯᑦ ᑎᑎᖅᑲᓄᑦ ᑐᓂᓯᒪᔭᖏᓐᓄᑦ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᑦ ᑲᑎᒪᔾᔪᑕᐅᑎᓪᓗᒋᑦ. 

 ᓇᓗᓇᐃᖅᓯᔾᔪᑦ 1−ᒥ ᑎᑎᕋᖅᓯᓯᒪᔪᖅ 8−ᖏᖅᓱᕐᖢᑎᒃ ᑐᓴᖃᓱᐊᕐᓂᖓᑦ ᐱᖃᓯᐅᔾᔨᓚᐅᕐᓂᖓᓐᓂᒃ ᐱᓕᕆᕕᖓᓐᓂᒃ 

ᐊᕙᑎᓕᕆᔨᒃᑯᑦ ᐊᒻᒪ ᕿᖓᐅᑉ ᐊᒻᒪ ᕿᑎᕐᐅᒥᑦ ᑲᓇᖕᓇᒐᓂ ᑐᒃᑐᖏᓐᓂᒃ ᑐᒃᑐᕋᓱᐊᖅᑎᐅᔪᓂᑦ ᑐᓴᕋᓱᐊᓚᐅᕐᓂᖏᓐᓂᑦ 

ᐊᑯᓐᓂᐊᓂ ᓯᑎᐱᕆ 9, 2014 ᐊᒻᒪᓗ ᔮᓐᓄᐊᕆ 2016 ᑲᑎᒪᔨᑦ ᑲᑎᒪᖃᑎᖃᕐᓂᕕᓂᖓᓐᓂᒃ ᐱᓕᕆᕕᖓᓐᓂᒃ ᐊᕙᑎᓕᕆᔨᒃᑯᑦ 

ᑐᓴᕋᓱᐊᕐᓂᖃᖅᑎᓪᓗᒋᑦ ᕿᑎᕐᒥᐅᑦ ᐃᓄᖏᓐᓂᑦ ᐊᒻᒪ ᐱᓗᐊᖅᑐᒥᒃ ᕿᑎᕐᒥᐅᑦ ᐊᖑᓇᓱᒃᑐᓕᕆᔨᑦ ᑎᒥᖁᑎᖏᓐᓂᑦ 

ᐱᓪᓗᒋᑦ ᕿᖓᐅᑉ ᐊᒻᒪ ᕿᑎᕐᒥᐅᑦ ᑲᓇᖕᓇᖓᓂ ᑐᒃᑐᖏᑦ ᐱᐅᖅᓱᐊᖅᑕᐅᔭᕆᐊᖃᓕᕐᓂᖏᓐᓂᒃ , ᐊᒻᒪ 

ᓴᓇᔭᐅᔭᕆᐊᖃᓕᕐᓂᖏᓐᓂᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ. 

 ᓇᓗᓇᐃᖅᓯᔾᔪᑦ 1 ᓇᓗᓇᐃᖅᓯᓯᒪᔪᖅ “ᑐᓴᕋᓱᐊᕐᓂᕐᒧᑦ ᐅᓂᒃᑳᓕᐊᑦ” ᐊᑐᐃᓐᓇᐅᔪᑦ ᐃᓗᐊᓂ 7−ᖑᔪᓂᑦ 10−ᖑᑎᓪᓗᒋᑦ 

ᕿᖓᐅᑉ ᐊᒻᒪ ᕿᑎᕐᒥᐅᑦ ᑲᓇᖕᓇᖓᓂ ᑐᒃᑐᖏᑦ ᑐᓴᕋᓱᐊᕈᑕᐅᑎᓪᓗᒋᑦ. 

 ᑖᒃᑯᐊᖑᒐᓗᐊᖅᑎᓪᓗᒋᑦ ᑐᓴᕋᓱᐊᕐᓂᖃᕐᓂᐅᓂᕋᓚᐅᖅᑐᑦ ᑐᒃᓯᕋᐅᑎᓕᐊᖑᔪᖅ ᐅᖃᖅᓯᒪᔪᖅ 

“ᐊᖏᖃᑎᒌᓚᐅᖏᓐᓂᖏᓐᓂᒃ” ᐃᓗᐊᓂ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ ᕿᖓᐅᒻᒥ ᐊᒻᒪ ᕿᑎᕐᒥᐅᑦ 

ᑲᓇᖕᓇᖓᓂ ᑐᒃᑐᖏᓐᓄᑦ.  

 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᕿᑎᕐᒥᐅᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪ ᕿᑎᕐᒥᐅᑦ ᐊᖑᓇᓱᒃᑐᓕᕆᔨᖏᑕ 

ᑎᒥᖁᑎᖓᑦ ᐊᖏᖃᑎᖃᖏᑦᑐᑦ ᐊᑐᖅᑕᐅᒐᓱᐊᕐᓂᖓᓂᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᑦ ᕿᖓᐅᑉ ᐊᒻᒪ 

ᕿᑎᕐᒥᐅᑦ ᑲᓇᑉᓇᖓᓂ ᑐᒃᑐᖏᓐᓄᑦ. 

 ᑖᓐᓇ ᐊᑭᓴᖅᑐᐃᓂᐅᔪᖅ ᐅᖃᖏᑦᑐᖅ ᐱᐅᖅᓱᐊᕆᐊᖃᕐᓂᕐᒧᑦ ᐃᓱᒫᓗᒍᑎᑕᖃᖏᓐᓂᖓᓂᒃ ᕿᖓᐅᑦ ᐊᒻᒪ ᕿᑎᕐᒥᐅᑦ 

ᑲᓇᖕᓇᖓᓂ ᑐᒃᑐᖏᑕ ᐅᓄᕐᓂᕆᔭᖏᑦ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᕿᑎᕐᒥᐅᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ 

ᐊᒻᒪ ᕿᑎᕐᒥᐅᑦ ᐊᖑᓇᓱᒃᑐᓕᕆᔨᑦ ᑎᒥᖁᑎᖏᑦ ᐊᖏᖃᑎᖃᖅᑐᑦ ᑐᒃᑐᑦ ᐃᓄᐃᓴᒡᓕᕙᓪᓕᐊᓕᕐᓂᖏᓐᓂᒃ ᐊᒻᒪ 

ᐱᐅᖅᓱᐊᕆᐊᖃᕐᓂᖏᓐᓂᒃ ᑐᒃᑐᓂᒃ. 

 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᕿᑎᕐᒥᐅᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪ ᕿᑎᕐᒥᐅᑦ ᐊᖑᓇᓱᒃᑐᓕᕆᔨᖏᑕ 

ᑎᒥᖁᑎᖓᑦ, ᐃᒃᐱᒍᓱᒃᑐᑦ ᑐᓴᕋᓱᐊᕈᑎᖃᕐᓂᖅ ᐃᓗᓕᕆᔭᖏᓐᓂᒃ ᑐᒃᓯᕋᐅᑎᓕᐊᑉ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᒃᓴᖏᓐᓄᑦ ᐊᒻᒪ ᐊᓯᖏᓐᓂᒃ ᐊᑐᒐᒃᓴᓂᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᐃᓄᐃᓴᓕᐊᕐᓂᖅᐸᑕ. ᑕᒪᓐᓇ 

ᒥᐊᓂᖅᓯᓂᕐᒧᑦ ᐅᒪᔪᓂᒃ ᐱᔾᔪᑕᐅᖏᒻᒪᑦ. ᒪᓕᒐᕐᓂᐊᖅᑐᓕᕆᓂᕐᒧᑦ ᐱᔾᔪᑕᐅᖕᒪᑦ. 

 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪ ᑭᒡᒐᖅᑐᖅᑎᖏᑦ ᕿᑎᕐᒥᐅᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪ ᕿᑎᕐᒥᐅᑦ 

ᐊᖑᓇᓱᒃᑐᓕᕆᔨᖏᑕ ᑎᒥᖁᑎᖓᑦᑕ ᐱᓕᕆᖃᑎᒌᒋᐊᓕᓚᐅᖅᑐᑦ ᑲᑐᔾᔨᓪᓗᑎᒃ ᑭᐅᓂᐊᕐᒪᑕ ᐱᓕᕆᕕᖓᑦᑕ 

ᐊᕙᑎᓕᕆᔨᒃᑯᑦ ᑐᒃᓯᕋᐅᑎᓕᐊᖓᑦᑕ ᐱᓪᓗᒍ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓ ᐃᓱᓕᓕᖅᑎᓪᓗᒍ ᐄᑉᐳ ᐊᒻᒪ 

ᐃᖅᑲᓇᐃᔭᖃᑎᒌᖏᓐᓇᓚᐅᖅᑐᑦ ᑭᐅᔾᔪᑎᒃᓴᓂᒃ ᓴᓇᓪᓗᑎᒃ ᑕᐃᒪᓐᖓᓂᑦ. 

 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑲᑎᒪᓚᐅᖅᑐᑦ ᖁᕐᓗᖅᑐᕐᒥ  ᐱᓇᓱᐊᕈᓯᖓᓂ ᒪᐃ 1-5th, 2016 ᐊᒻᒪ ᑭᐅᓪᓗᑎᒃ 

ᕿᑎᕐᒥᐅᑦ ᐃᓄᖏᓐᓄᑦ ᐃᓱᒫᓗᒍᑕᐅᔪᓂᒃ ᐱᓪᓗᒋᑦ ᑐᒃᑐᑕᐅᔪᓐᓇᖅᑐᑦ ᑭᒡᓕᒃᓴᖏᑦ ᐃᓗᐊᒍᑦ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖁᑎᖏᑎᒍᑦ ᐊᒻᒪ ᐅᖃᐅᑕᐅᓪᓗᓂ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᐃᖅᑲᓇᐃᔭᖃᑎᖃᕐᓂᖏᓐᓂᒃ ᐊᖑᓇᓱᒃᑎᓄᑦ ᑭᒡᒐᖅᑐᐃᔨᐅᔪᓂᒃ. 

 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᒪᕐᕉᖕᓂ ᐊᓂᒍᖅᑎᑦᑎᓚᐅᖅᑐᑦ ᐱᖁᔨᕗᖔᕈᑎᓂᒃ (1) ᐃᑲᔪᖅᑐᐃᓪᓗᑎᒃ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑕ ᐱᐅᓯᕆᔪᒪᔭᖏᓐᓂᒃ ᐊᑐᕐᓗᑎᒃ ᓇᖕᒥᓂᖅ ᐱᔪᓐᓇᕐᓂᖅᑖᕆᓯᒪᔭᖏᓐᓂᒃ ᐊᑖᒍᑦ 

ᓈᓴᐅᑎᖓᑕ 5.7.3 ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓂ ᐊᐅᓚᑦᑎᔾᔪᑕᐅᔪᑦ ᐃᓚᒋᔭᐅᔪᓄᑦ ᐊᖑᓇᓱᒃᑎᓄᑦ 

ᐱᐅᓯᕆᔭᖏᓐᓄᓪᓗ ᐊᒻᒪ ᐅᓄᖅᓯᒋᐊᖅᑕᐅᓂᖏᑦ ᓂᕐᔪᑎᐅᖃᑎᒥᖕᓂᒃ ᓂᕿᖃᖅᑐᑦ ᐆᒪᔪᖅᑕᐅᔪᓐᓇᖅᑐᑦ; ᐊᒻᒪ (2) 

ᑐᒃᓯᕋᐅᑎᖃᕐᓂᖅ ᐊᑐᖔᖁᔨᓪᓗᑎᒃ ᓄᒃᑕᕈᓐᓇᖅᑐᓂᒃ ᑐᒃᑐᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᒪᓕᒐᖏᓐᓂᒃ 

ᓴᐳᒻᒥᔭᐅᖁᓪᓗᒋᑦ ᕿᖓᐅᒻᒥ ᐊᒻᒪ ᕿᑎᕐᒥᐅᑦ ᑲᓇᖕᓇᖓᓂ ᑐᒃᑐᖏᑦ.  ᑖᒃᑯᐊ ᐱᖁᔨᕗᖔᕈᑎᑦ ᐱᖃᓯᐅᑎᓯᒪᕗᑦ ᐅᑯᓄᖓ 

ᑎᑎᖅᑲᓄᑦ ᑐᓂᔭᐅᔪᓄᑦ ᐅᐃᒍᖓ 1  ᐊᒻᒪᓗ 2 ᐃᓗᐊᓂ.  ᐅᐃᒍᖓ 2 ᐊᒃᑐᐊᓂᖃᓗᐊᓐᖑᐊᖅᑐᖅ ᓄᓇᕗᒥ ᐸᕐᓇᐃᔨᑦ 

ᑲᒥᓴᖏᑕ ᐱᐅᓯᕆᔭᖏᑦ, ᑭᓯᐊᓂᓕ ᐊᒃᑐᐊᓂᖃᖅᑐᑦ ᑐᒃᑐᓂᒃ ᐱᐅᖅᓱᐊᕐᓂᕐᒧᑦ ᐊᒻᒪ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓂᒃ ᐱᖃᓯᐅᔾᔨᓯᒪᖕᒥᔪᑦ. 

 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᑦ ᐃᑲᔪᖅᑐᐃᖏᑦᑐᑦ ᐊᑐᖁᔭᐅᓂᖏᓐᓂᒃ ᑐᒃᓯᕋᐅᑎᓕᐊᓂᒃ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ ᕿᖓᐅᑉ ᐊᒻᒪ ᕿᑎᕐᒥᐅᑦ ᑲᓇᖕᓇᖓᓂ ᑐᒃᑐᖏᓐᓄᑦ ᒫᓐᓇᐅᓂᖓᓂ.  ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓ ᐊᒃᑐᐃᓂᖃᕐᒪᑦ ᑐᒃᑐᒐᓱᐊᕐᓂᕐᒧᑦ ᒪᓕᒐᕐᓂᒃ ᐊᐅᓚᑦᑎᔾᔪᑎᓂᒃ ᑲᒪᒋᔭᐅᓪᓗᑎᒃ 

ᒐᕙᒪᒃᑯᓐᓄᑦ ᐊᒻᒪ ᐃᓄᐃᑦ ᒪᓕᒡᑎᑕᐅᖔᕐᖢᑎᒃ ᓄᓇᕗᑦ ᒐᕙᒪᒃᑯᖏᑕ ᐊᐅᓚᑦᑎᔾᔪᑎᖏᑎᒍᑦ ᐊᐅᓚᔾᔭᐃᒋᐊᕐᓂᕐᒥᒃ. 

 ᓇᓗᓇᖏᑦᑐᒃᑯᑦ ᐅᖃᕐᓗᒍ, ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᐊᑐᖅᑕᐅᓕᖅᐸᑕ ᓯᖁᒥᑦᑎᓂᐊᕐᒪᑕ ᐃᓄᐃᑦ 

ᐊᖑᓇᓱᖕᓂᕐᒧᑦ ᐱᔪᓐᓇᐅᑎᖏᓐᓂᒃ ᐊᑖᒍᑦ ᐃᓚᖓ 5 ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑎᒍᑦ. 

 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪ ᐊᖑᓇᓱᒃᑎᑦ ᑭᒡᒐᖅᑐᖅᑎᖏᑦ (ᕿᑎᕐᒥᐅᑦ ᐊᖑᓇᓱᒃᑐᓕᕆᔨᑦ ᑎᒥᖁᑎᖓᑦ ᐊᒻᒪ 

ᕿᑎᕐᒥᐅᑦ ᐆᒪᔪᓕᕆᔨᑦ ᑲᑎᒪᔨᖏᑦ) ᐃᖅᑲᓇᐃᔭᖃᑎᒌᒍᒪᔪᑦ ᓇᓂᓯᖁᓪᓗᒋᑦ ᑲᑐᔾᔨᓪᓗᑎᒃ ᓄᓇᓕᖕᓂ ᐊᐅᓚᑕᐅᔪᓐᓇᖅᑐᓂᒃ 

ᐋᖅᑭᒋᐊᕈᑎᓂᒃ ᑐᒃᑐᓕᕆᓂᕐᒧᑦ ᐃᓄᐃᓴᒡᓕᕙᓪᓕᐊᓂᖏᑦ ᐱᓪᓗᒋᑦ ᐊᒻᒪ ᐃᓚᐅᔪᓐᓇᕐᓂᖏᑦ ᐃᓄᐃᑦ ᐊᖑᓇᓱᒃᑎᑦ ᐊᒻᒪ 

ᑕᒪᒃᑯᐊ ᐆᒪᔫᖃᑎᒥᖕᓂᒃ ᓂᕿᒃᓴᖅᓯᐅᖅᑎᐅᔪᑦ ᐃᓄᐃᓴᒡᓕᕙᓪᓕᐊᑎᓪᓗᒋᑦ. 

 ᐃᓱᐊᓂ, ᕿᑎᕐᒥᐅᑦ ᐊᖑᓇᓱᒃᑐᓕᕆᓂᕐᒧᑦ ᑎᒥᖁᑎᖏᑦ ᑎᑎᖅᑲᓂᒃ ᑐᓂᓯᓯᒪᓕᖅᑐᑦ ᑖᒃᑯᓄᖓ ᑲᑎᒪᓂᒃᓴᓄᑦ ᓴᓇᖁᓪᓗᖏᑦ 

ᐃᓘᓐᓇᖏᓐᓄᑦ ᓄᓇᓕᖕᓂ ᑐᒃᑐᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᒥᒃ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᐃᑲᔪᖅᑐᐃᕗᑦ ᑖᒃᑯᓂᖓ ᑎᑎᖅᑲᓂᒃ ᑐᓂᔭᐅᔪᓂᒃ ᐊᒻᒪ ᐱᓕᕆᖃᑎᖃᕐᓂᐊᖅᑐᑯᑦ ᐃᑲᔪᖅᑐᖃᑎᒌᒡᓗᑎᒃ ᕿᑎᕐᒥᐅᓂ 

ᐊᖑᓇᓱᒃᑐᓕᕆᓂᕐᒧᑦ ᑎᒥᖁᑎᖓᓐᓂᒃ ᑕᒪᓐᓇ ᐃᖏᕐᕋᔪᓐᓇᖁᓪᓗᒍ. 

 Tᑕᐃᒪᐃᑦᑐᖃᓚᐅᖅᓯᒪᖕᒥᖕᒪᑦ ᐸᕐᓇᐅᑎᐅᕐᖢᑎᒃ ᓄᓇᑦᓯᐊᕐᒥ ᐊᓪᓚᐃᑦ ᓄᓇᖓᓐᓂ ᑎᓚᓃᒥ, ᐸᕐᓇᐅᑎ 

ᐊᑦᑕᑕᖃᓯᐅᑎᓯᒪᔪᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᑐᒃᓯᕋᐅᑎᖓᓐᓂ ᓄᖅᑲᑲᐃᓐᓇᖁᔨᓪᓗᑎᒃ ᑲᑎᒪᓂᒃᓴᖏᓐᓂᒃ 

ᑎᑎᕋᖅᓯᒪᖃᓯᐅᑎᔪᖅ ᐃᓗᐊᓂ ᑕᐃᒃᑯᐊ. 

ᕿᒥᕐᕈᓇᖕᓂᖅ & ᐱᐱᐱᐱᐱᐱᐱᐱᐱᐱᐱ: 

 

 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓇᓗᓇᐃᖅᓯᕗᑦ ᐱᓕᕆᕕᖓᑦ ᐊᕙᑎᓕᕆᔨᒃᑯᑦ ᑐᓴᕋᓱᐊᕐᓂᖃᓚᐅᕐᓂᖓᓐᓂᒃ, ᐱᓗᐊᖅᑐᒥᒃ 

ᔮᓐᓄᐊᕆ 14 ᐊᒻᒪᓗ 15-ᒥ 2016−ᖑᑎᓪᓗᒍ ᑲᑎᒪᓪᓗᑎᒃ (ᐱᓕᕆᕕᖓᑦ ᐊᕙᑎᓕᕆᔨᒃᑯᑦ ᐅᓂᒃᑳᖏᓐᓂ ᑎᑎᖅᑲᖁᑎᖓᑦ), 

ᐃᓱᒪᓚᐅᕐᒪᑕ ᐊᒻᒪ ᐱᒋᐊᕐᖢᑎᒃ ᑕᐃᑲᓐᖓᑦ ᐃᓱᒪᓂᕐᒥᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᑦ 

ᐊᑐᖅᑕᐅᔭᕆᐊᖃᓕᕐᓂᖏᓐᓂᒃ ᐊᒻᒪ ᑖᓐᓇᑐᐊᖅ ᐊᓯᖅᑯᕝᕕᖃᕋᓂ ᑐᒃᑐᑦ ᒥᐊᓂᕆᔭᐅᔾᔪᑎᒋᓂᐊᖅᑕᖏᖕᓐᓄᑦ 

ᐊᑐᖅᑕᐅᔪᒃᓴᓂ. 

 ᐃᓚᐃᓈᕆᖏᓪᓗᑎᒃ ᐊᒻᒪ ᐱᔾᔪᑎᖃᑦᑎᐊᕐᓗᑎᒃ ᕿᒥᕐᕈᓇᒃᑕᐅᓪᓗᑎᒃ ᐱᓕᕆᕕᖓᑦᑕ ᐊᕙᑎᓕᕆᔨᒃᑯᑦ 

ᑐᓴᕋᓱᐊᕈᑎᒋᓚᐅᖅᑕᖏᑕ ᑎᑎᖅᑲᖁᑎᖏᓐᓂ ᐱᓯᒪᔭᖏᑦ ᐃᒪᐃᓕᖓᕗᑦ: 

 ᓯᑎᐱᕆ 22, 2014 ᐅᓂᒃᑳᓕᐊᖅ (#1) ᐅᖃᐅᓯᖃᖏᑦᑐᖅ ᑭᓱᓂᒃ ᐅᖃᐅᓯᖃᕐᓂᕐᒪᖔᑕ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᓕᒃᓴᖏᓐᓂᒃ, ᐅᕝᕙᓘᓐᓃᑦ ᐅᖃᐅᑕᐅᓚᐅᕐᓂᖏᑦᑐᑦ ᑐᒃᓯᕋᐅᑎᓕᐊᑦ 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᑦ; 

 ᐅᓂᒃᑳᓕᐊᓂ ᑕᑯᒃᓴᐅᔪᖃᖅᑐᖅ ᐅᓂᒃᑳᖅ #1−ᒥ ᕿᑎᕐᓯᐅᑦ ᐊᖑᓇᓱᒃᑐᓕᕆᓂᕐᒧᑦ ᑎᒥᖁᑎᖏᑦ 

ᐃᓱᒫᓗᒍᑎᖃᓚᐅᕐᒪᑕ ᑐᒃᑐᓂᒃ ᐊᒻᒪ ᓄᓇᓕᖕᓂ ᐊᐅᓚᔾᔭᐃᓯᒪᓕᕐᓂᖏᓐᓂᒃ, ᑕᐃᒪᓐᖓᓂᑦ ᓯᑎᐱᕆ 

2014−ᒥᓂᑦ; 

 ᐊᒃᑑᕙ 31, 2014 ᐅᓂᒃᑳᖁᑎᐊᓐᓂ (#2) ᐊᔾᔨᑲᓴᑦᑎᐊᖓ ᓯᑎᐱᕆᒥ ᐅᓂᑳᓕᐊᖑᓚᐅᖅᑑᑉ. 

ᐅᖃᐅᓯᖃᖏᑦᑎᐊᖅᑐᑦ ᓇᓗᓇᐃᖅᓯᓯᒪᒐᑎᒡᓗ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ. 

 ᔮᓐᓄᐊᕆ 29, 2015−ᒥ ᑐᓴᕋᓱᐊᕐᓂᖓᑦ ᐅᖃᖅᓯᒪᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᑕ ᐃᓱᒪᒋᔭᖓᑦ ᕿᖓᐅᒻᒥ 

ᑐᒃᑐᖏᓐᓄᑦ “ᓴᓇᔪᒪᓪᓗᑎᒃ ᒫᓐᓇᐃᓐᓇᖅ ᐊᑐᖅᑕᐅᑲᐃᓐᓇᕐᓂᐊᖅᑐᒥᒃ 100−ᓂᒃ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖃᖁᓪᓗᑎᒃ”, ᑭᓯᐊᓂᓕ; 

 ᐅᓂᒃᑳᓕᐊᖑᔪᖅ ᓇᓗᓈᕿᓚᐅᖅᑐᖅ ᐃᖃᓗᒃᑑᑦᑎᐊᖅ ᐊᒻᒪ ᖁᕐᓗᖅᑐᖅ ᑕᐃᔭᐅᓯᒪᖕᒪᖔᑕ 

ᓄᓇᓕᖕᓂ ᐅᐸᒃᑕᐅᓚᐅᖅᑐᓂ; 

 ᐆᒪᔪᓂᒃ ᖃᐅᔨᓴᖅᑎ ᐅᖃᖅᓯᒪᕗᖅ ᓄᓇᓕᖕᓂ ᑐᒃᑐᒐᓱᐊᕐᓂᖅ ᐊᖑᒻᒪᑎᑦᓯᐊᖅᑐᖅ ᐊᒻᒪ 

ᐊᒃᑐᐊᓂᖃᒻᒪᕆᒃᑐᑦ ᐊᑦᑕᕐᓇᕈᑎᒋᔭᖏᓐᓄᑦ ᐃᓄᐃᓗᐊᓕᕆᐊᖏᓐᓄᑦ ᕿᖓᐅᑉ ᑐᒃᑐᖏᑦ; 

 ᕖᕝᕗᐊᕆ 2, 2015−ᖑᑎᓪᓗᒍ ᑐᓴᕋᓱᐊᕐᓂᕐᒥ (ᕿᕿᕿᕿᕿᕿᕿᕿᕿ 1 ᑕᒻᒪᖅᓯᒪᓪᓗᓂ ᓇᓗᓇᐃᖅᓯᓯᒪᖕᒪᑦ 

ᕖᕝᕗᐊᕆ 11, 2015−ᒥ) ᐱᔾᔪᑎᖃᓚᐅᕐᓂᖓᓂᒃ ᕿᖓᐅᒻᒥ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓᓂᒃ 

ᐅᓄᕐᓂᖃᕐᖢᑎᒃ 100−ᕿᕿ ᕿᕿᕿᕿᕿᕿᕿᕿᕿᕿᕿᕿᕿᕿᕿ. 

 ᐅᓂᒃᑳᓕᐊᖑᔪᖅ ᑕᑯᒃᓴᐅᑎᑦᓯᔪᖅ ᓄᓇᓕᖕᓂ ᐊᐅᓚᔾᔭᒃᑕᐅᔪᖅ ᕿᑎᕐᒥᐅᑦ ᐊᖑᓇᓱᒃᑐᓕᕆᔨᑦ 

ᑎᒥᖁᑎᖏᓐᓂᑦ ᒥᐊᓂᖅᓯᓪᓗᑎᒃ ᑐᒃᑐᒐᓱᐊᕐᓂᕐᒥᒃ ᐊᒻᒪ ᐱᓕᕆᕕᖓᑦ ᐊᕙᑎᓕᕆᔨᒃᑯᑦ 

ᐅᓂᒃᑳᖅᓯᒪᓪᓗᑎᒃ “ᓄᓇᖃᖅᑐᑦ ᑭᒡᓕᓕᐅᕆᔪᓐᓇᕐᓂᖏᓐᓂᒃ ᑐᒃᑐᑕᐅᔪᓐᓇᖅᑐᓂᒃ 

ᐊᐱᕆᔭᐅᓐᓂᕈᑎᒃ.” 

 ᔮᓐᓄᐊᕆ 14-15, 2016−ᒥ ᐅᓂᒃᑳᓕᐊᖅ ᑐᓴᕋᓱᐊᕐᓂᖃᕐᓂᕐᒧᑦ ᑎᑎᕋᖅᑕᐅᓚᐅᖅᑐᖅ ᐱᓕᕆᕕᖓᓐᓄᑦ 

ᐊᕙᑎᓕᕆᔨᒃᑯᑦ “ᐆᒃᑐᕋᐅᑎᓕᐊᖑᓯᒪᔪᖅ”. ᐅᖃᖅᓯᒪᔪᖅ ᐃᓱᒪᒋᔭᐅᔪᑦ ᐃᓗᐊᓂ ᑎᑎᕋᖅᓯᒪᔪᑦ 

ᒪᓕᒋᐊᑐᓐᖏᑕᖏᑦ ᓄᓇᕗᑦ ᒐᕙᒪᒃᑯᖏᑕ.  ᓇᓗᓇᐃᖅᓯᓯᒪᖏᑦᑐᑦ ᖃᓄᖅ ᓄᓇᕗᑦ ᒐᕙᒪᒃᑯᖏᑦ 

ᐃᓱᒪᖃᕐᒪᖔᑕ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓᓂᒃ, ᑕᐃᒪᐃᒻᒪᑦ, ᖃᓄᑎᒋ ᖃᓄᐃᓕᐅᕐᖢᑎᒃ 

ᑐᓴᕋᓱᐊᕐᓂᖃᕐᓂᕐᒪᖔᑕ ᕿᖓᐅᒻᒥ ᑐᒃᑐᒐᒃᓴᓄᑦ ᐱᓕᕆᐊᖃᖅᑎᓪᓗᒋᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᒃᓴᖓᓂᒃ. 

 ᑐᒃᓯᕋᐅᑎᓕᐊᖅ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓ ᐅᖃᐅᑕᐅᓯᒪᖏᑦᑎᐊᖅᑐᖅᐃᓗᐊᓂ 

ᐅᓂᒃᑳᓕᐊᑉ #3. ᐃᓗᐊᓂ ᑎᑎᕋᖅᓯᒪᔪᖅ ᖃᕆᑕᐅᔭᒃᑯᑦ ᑕᑯᒃᓴᐅᔪᒃᓴᓂ ᐅᐃᒍᖓᓂ 3−ᒥ. 

 ᐅᓂᒃᑳᓕᐊᖅ #3 ᐅᖃᖅᓯᒪᔪᖅ ᐊᖏᖃᑎᒌᒍᑎᖃᓚᐅᖏᓐᓂᖏᓐᓂᒃ “ᐅᓄᕐᓂᕆᔭᖏᓐᓂᒃ ᑭᒡᓕᓕᐊᒐᒃᓴᑦ” 

ᑐᒃᑐᖏᓐᓄᑦ ᕿᖓᐅᒻᒥ ᐊᒻᒪ ᕿᑎᕐᒥᐅᑦ ᑲᓇᖕᓇᒐᓂ ᐊᖏᖃᑎᒌᓚᐅᖏᑦᑐᑦ ᐱᓕᕆᕕᖓᑦ ᐊᕙᑎᓕᕆᔨᒃᑯᑦ 

ᐊᒻᒪᓗ ᐃᓄᐃᑦ. 

 ᐅᓂᒃᑳᓕᐊᖅ #3 ᐱᖃᓯᐅᔾᔨᓯᒪᔪᖅ (s.3.4.4 ᒪᒃᐱᒐᖓᓂ 5) ᑎᑎᕋᖅᓯᓯᒪᔪᑦ “ᐊᐅᓚᔾᔭᒃᑕᐅᓂᑯᑦ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᓐᓄᑦ.  ᐃᓗᐊᓂ ᑎᑎᕋᖅᓯᒪᔪᖃᓚᐅᖏᑦᑐᖅ ᐅᓂᒃᑳᓕᐊᓂ 

ᓇᓗᓇᐃᖅᓯᓯᒪᔪᓂᒃ ᐅᖃᐅᑕᐅᓚᐅᕐᓂᖏᓐᓂᒃ ᖃᓄᖅ ᓄᓇᓕᖕᓂ ᐊᑐᕈᓐᓇᕐᒪᖔᑕ ᕿᑎᕐᒥᐅᑦ 

ᐊᖑᓇᓱᒃᑐᓕᕆᓂᕐᒧᑦ ᑎᒥᖁᑎᒋᔭᖏᑕ ᓴᓐᖏᓂᖅᑖᕆᓯᒪᔭᖓᑦ ᐃᓗᐊᓂ s.5.7.3 ᓄᓇᕗᒥ ᓄᓇᑖᕈᑎᓄᑦ 

ᐊᖏᖃᑎᒌᒍᑎᓂ.  ᐅᖃᐅᓯᖃᖅᓯᒪᖏᑦᑎᐊᖅᑐᑦ ᐱᓕᕆᕕᖓᑦ ᐊᕙᑎᓕᕆᔨᒃᑯᑦ ᑕᒪᑐᒪ ᒥᒃᓵᓄᑦ. 

 ᐃᓚᖓᓂ 3.5 ᐅᓂᒃᑳᓕᐊᒥ #3 ᐱᒋᐊᕐᓂᓕᒃ “ᐃᓂᖃᖅᑎᑕᐅᓂᖏᑦ ᑐᓴᕆᐊᕐᕕᔪᓂᑦ ᐱᔭᐅᓯᒪᔪᑦ.” ᐃᒪᓐᓇ 

ᐱᒋᐊᕐᓂᓕᒃ: 

“ᐊᓯᖅᑯᕝᕕᒃᓴᖃᓗᐊᖏᑦᑐᑦ ᐃᓗᐊᒍᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓄᑦ ᐊᑐᓕᖁᔭᓕᐊᖑᔪᑦ 

ᑐᓐᖓᕕᖃᕐᓂᖏᓐᓄᑦ ᖃᓄᐃᓐᓂᐅᓪᓚᕆᒃᑐᓄᑦ ᐱᔾᔪᑕᐅᔪᓂᒃ ᑭᓯᐊᓂᓕ ᐃᒪᐃᑦᑐᖅᑕᖃᕆᓪᓗᓂ 

  ᐱᔾᔪᑎᒃᓴᒃᑲᓐᓂᕐᓂᒃ ᐱᑕᖃᖅᑐᖅ ᑕᐃᒪᓐᖓᑦ ᑲᑎᒪᔾᔪᑎᖃᓕᓚᐅᕐᒪᑕ ᐊᐅᓚᔾᔭᐃᒋᐊᕈᑎᒃᓴᒃᑲᓐᓂᕐᓄᑦ 

ᐃᓂᒃᓴᖃᕐᒥᔪᖅ ᓱᓕ”  

 (ᖄᒃᑲᓐᓂᐊᒍᑦ ᑕᐃᒪᓐᓇ ᓇᓗᓇᐃᖅᓯᓯᒪᓪᓗᑎᒃ) 

 ᐅᓂᒃᑳᓕᐊᖅ ᐅᖃᐅᓯᖃᖅᑐᖅ ᐆᒪᔪᓂᒃ ᐱᒐᓱᐊᖅᑎᑦ ᓂᕐᔪᑎᑦ ᐊᐅᓚᑕᐅᓂᖏᓐᓄᑦ ᐊᒻᒪ ᐊᖑᓇᓱᒃᑎᑦ 

ᐃᓕᓐᓂᐊᖅᑎᑕᐅᔭᕆᐊᖃᕐᓂᖏᓐᓂᒃ. 

 ᐅᓂᒃᑳᓕᐊᖅ #3 ᐅᖃᐅᓯᖃᖅᑐᖅ ᐆᒪᔪᓂᒃ ᐱᒐᓱᐊᖅᑎᑦ ᓂᕐᔪᑎᑦ ᐊᐅᓚᑕᐅᓂᖏᓐᓄᑦ ᐊᒻᒪ ᐊᖑᓇᓱᒃᑎᑦ 

ᐃᓕᓐᓂᐊᖅᑎᑕᐅᔭᕆᐊᖃᕐᓂᖏᓐᓂᒃ. 

 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᖃᖅᓯᒪᔪᑦ ᐱᓕᕆᕕᖓᑦ ᐊᕙᑎᓕᕆᔨᒃᑯᑦ ᐃᓱᒪᓕᐅᖅᓯᒪᖕᒪᑕ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ ᐱᑕᖃᕆᐊᖃᕐᓂᖓᓂᒃ ᐱᔾᔪᑎᒋᓪᓗᒍ “ᖃᓄᐃᓐᓂᓪᓚᕆᐅᔪᑦ ᑐᓐᖓᕕᒋᔭᐅᔪᑦ” ᑖᓐᓇ 

ᐊᒥᑦᑐᒃᑯᑦ ᑕᑯᓐᓇᕐᒪᑦ ᐊᒻᒪ ᒪᐅᖓᑦᑎᐊᕐᒧᑦ ᑕᑯᓐᓇᖅᑐᓂ ᓇᓗᓇᖏᔾᔪᑎᑕᖃᑦᑎᐊᖅᑎᓪᓗᒍ ᐃᓱᒫᓗᒍᑕᐅᓂᖏᓐᓂᒃ 

ᕿᖓᐅᒻᒥ ᐊᒻᒪ ᕿᑎᕐᒥᐅᑦ ᑲᓇᖕᓇᖓᓂ ᑐᒃᑐᑦ ᐃᓱᒫᓗᒍᑎᖃᕐᓂᖏᓐᓂᒃ ᕿᑎᕐᒥᐅᑦ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᓐᓄᑦ 

ᐃᓚᒋᔭᐅᔪᑦ, ᐱᖃᓯᐅᑎᓪᓗᒍ ᓄᓇᓕᖕᓂ ᐊᐅᓚᑦᑎᔾᔪᑎᓂᒃ ᒥᐊᓂᖅᓯᓚᐅᖅᑐᑦ ᑐᒃᑐᐸᓱᐊᖅᑐᓂᒃ 

ᐃᓄᐃᓴᒡᓕᒋᐊᖅᑕᐅᖁᓪᓗᒋᑦ ᑐᒃᑐᑕᐅᒐᓱᐊᖅᐸᒃᑐᑦ ᕿᖓᐅᑉ ᐊᒻᒪ ᕿᑎᕐᒥᐅᑦ ᑲᓇᖕᓇᖓᓂ ᑐᒃᑐᖏᑕ.  ᐃᓚᒋᒃᑲᓐᓂᕐᖢᒍ, 

ᐃᓱᒪᓕᐅᕈᑕᐅᓚᐅᖅᑐᑦ ᒪᓕᒡᓯᓯᒪᖏᒻᒪᑕ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓂᒃ ᐊᒻᒪ ᐊᐅᓚᑦᑎᔪᓐᓇᕐᓂᕐᒥᒃ 

ᑐᓂᓯᖔᕐᒪᑕ ᒐᕙᒪᒃᑯᓐᓄᑦ (ᒐᕙᒪᒃᑯᑦ ᐱᓕᕆᕕᖁᑎᖓᓐᓄᑦ ᑭᓇᒃᑯᓕᒫᓄᑦ ᐊᐅᓚᑕᐅᔪᒧᑦ ᓲᕐᓗ ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓄᑦ)  ᑖᒃᑯᐊ ᐃᓄᐃᑦ ᐊᖑᓇᓱᒍᓐᓇᕐᓂᑉᕐᒧᑦ ᐱᔪᓐᓇᐅᑎᖏᓐᓄᑦ ᐊᒡᕕᐊᕈᑎᖃᖅᑐᑦ. 

 ᐃᓚᖓᑦ ᓇᓗᓇᖏᑦᑐᖅ ᐊᒃᑐᐃᓂᖃᕐᓂᖓ ᓴᓇᔭᐅᒃᐸᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓ ᓄᓇᓕᖕᓂ 

ᐊᐅᓚᑦᑎᔪᓐᓇᖏᓐᓂᖅᓴᐅᒐᔭᕐᒪᑕ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᑎᑎᖅᑲᑦ ᑐᓂᓯᒪᔭᖏᓐᓂ, 

ᑕᐃᒪᐃᓕᐅᕆᐊᑐᖏᑦᑐᑦ ᐊᓯᖏᓐᓂᒃ ᐊᑐᖅᑕᐅᔪᓐᓇᖅᑐᓂᒃ ᓇᓕᕌᕈᑎᓂᒃ ᐱᑕᖃᕐᒪᑦ 

ᐃᓱᒪᒃᓴᖅᓯᐅᕈᑕᐅᓯᒪᖏᑦᑎᐊᖅᑐᓂᒃ ᐊᒻᒪᓗ ᐆᒃᑐᕋᖅᑕᐅᓂᑰᖏᑦᑎᐊᖅᑐᓂᒃ ᓱᓕ. 

 ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᐃᒪᓐᓇ ᒪᓕᒐᖃᖅᑐᑦ ᑕᐃᒪᐃᑦᑐᒥᒃ ᖃᓄᐃᓐᓂᖅᑕᖃᖅᑎᓪᓗᒍ: 

 ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᐃᒪᓐᓇ ᒪᓕᒐᖃᖅᑐᑦ ᑕᐃᒪᐃᑦᑐᒥᒃ ᖃᓄᐃᓐᓂᖅᑕᖃᖅᑎᓪᓗᒍ: 

  5.3.3 ᐃᓱᒪᓕᐅᕈᑎᖏᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐅᕝᕙᓘᓐᓃᑦ ᒥᓂᔅᑕᐅᑉ ᐃᓱᒪᓕᐅᕈᑎᒋᔭᖓ 

ᐊᑐᖅᑕᐅᓪᓗᓂ ᐃᓚᖓ 6 ᒪᓕᒐᖃᖅᑎᑦᑎᓂᐊᖅᐳᖅ ᐅᕝᕙᓘᓐᓃᑦ ᑭᓯᐊᓂ ᑭᒡᓕᓕᐅᕆᔪᓐᓇᖅᐳᖅ ᐃᓄᐃᑦ ᐊᖑᓇᓱᒍᓐᓇᖅᑕᖏᓐᓂᒃ 

ᕿᕿᕿᕿ ᑎᑭᐅᑎᓯᒪᓗᓂ ᐱᔭᕆᐊᖃᓪᓚᕆᖕᓂᖓ: 

   (a) ᐊᒃᑐᐃᖁᓪᓗᒍ ᐊᑐᓕᖅᑎᑕᐅᓗᓂ ᐱᓪᓚᕆᒃᑐᒃᑯᑦ ᐱᐅᖅᓱᐊᕐᓂᕐᒧᑦ  

ᐱᔾᔪᑕᐅᔪᖅ; 

   (b) ᐊᑐᓕᖅᑎᑦᑎᖁᓪᓗᒍ ᑐᓂᐅᖅᑲᖅᑕᐅᓪᓗᑎᒃ ᐊᐅᓚᑦᑎᔾᔪᑎᐅᕙᒃᑐᖅ ᒪᓕᒡᓗᒍ  

ᓇᓗᓇᐃᖅᑕᐅᓯᒪᔪᖅ ᐃᓗᐊᓂ, ᐊᖏᖃᑎᒌᒍᑎᓂ ᓈᓴᐅᑎᖏᓐᓂ 40; ᕿᕿᕿᕿᕿᕿᕿ 

   (c) ᑕᖅᑲᒃᑯᐊ ᖃᓄᐃᖏᑦᑎᐊᖁᓪᓗᒋᑦ ᐊᒻᒪ ᐊᑦᑕᕐᓇᖏᑦᑐᒦᖁᓪᓗᒋᑦ. 

   (ᑖᓐᓇ ᓇᓗᓇᐃᖅᑕᐅᒃᑲᓐᓂᖅᓯᒪᓪᓗᓂ) 

 ᑖᒃᑯᐊ ᒪᓕᒐᐃᑦ ᐊᔾᔨᖃᖅᐳᑦ ᖃᓄᐃᓕᐅᕆᐊᖃᕐᒪᖔᑕ ᒪᓕᒐᖃᖅᑎᑦᑎᔾᔪᑕᓴᐅᔪᖅ ᐊᓯᖏᓐᓂᒃ ᐊᑐᖅᑕᐅᔭᕆᐊᓕᖕᓂᒃ 

ᒐᕙᒪᒃᑯᑦ ᑐᒃᓯᕋᐅᑎᖏᑦ ᐊᑭᓴᖅᑐᐃᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᒃ: 

 ᐃᓗᐊᓂ ᕿᒥᕐᕈᓇᒃᑕᐅᓚᐅᖅᑎᓪᓗᒋᑦ ᑖᒃᑯᐊ ᐱᔾᔪᑎᖏᑦ, ᐅᓄᖅᑐᓂᒃ ᐊᐱᖅᑯᑎᓂᒃ 

ᑭᐅᔭᐅᔭᕆᐊᖃᖅᑐᖃᖅᐳᖅ, ᒪᓕᒡᓯᒪᓗᑎᒃ ᖃᓄᐃᓐᓂᐅᔪᓂᒃ ᖃᐅᔨᓴᐃᓗᑎᒃ ᑲᑎᒪᑎᓪᓗᒋᑦ. ᑖᒃᑯᐊ 

ᐱᖃᓯᐅᔾᔨᓯᒪᕗᑦ ᐊᐱᖅᑯᑎᑦ ᐅᑯᓂᖓ ᓯᖁᒥᑦᑎᐊᕐᔪᒃᓯᒪᑐᐃᓐᓇᖅᐸᑦ ᐱᔪᒪᔭᖓᓐᓄᑦ ᑎᑭᐅᑎᔪᓐᓴᖁᓪᓗᒋᑦ; 

ᐅᕝᕙᓘᓐᓃᑦ ᑎᒍᓯᓂᐊᖅᑎᓪᓗᒋᑦ, ᐊᔾᔨᒌᒃᒥᒃ ᐊᑭᓕᖅᑕᐅᔾᔪᑎᖃᕆᐊᖃᖅᐳᑦ ᐅᑎᖅᑎᑦᑎᕕᐅᓗᑎᒃ; ᐊᒻᒪ 

ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᒋᑦ ᑐᓴᕆᐊᕐᕕᐅᓯᒪᒃᐸᑕ ᐱᓪᓗᒍ ᐱᐅᖅᓱᐊᓂᕐᒧᑦ ᒪᓕᒐᐃᑦ 

ᐊᑐᓕᖅᑎᑕᐅᒐᓱᐊᖅᑐᑦ.  ᓄᓇᖃᖅᑳᖅᓯᒪᔪᑦ, ᑭᖑᓂᑦᑎᓐᓂ ᐱᐅᖅᓱᐊᕐᓂᕐᒥᒃ ᐃᓱᒪᖃᖅᓯᒪᖓᒪᑕ ᐊᒻᒪ 

ᓄᓇᕐᔪᐊᕐᒥ ᑕᐃᒪᐃᑦᑕᕆᐊᖃᕐᓂᕐᒥᒃ, ᑐᓴᐅᒪᑎᑕᐅᑦᑎᐊᕆᐊᖃᕐᓂᖅᓴᐅᒧᑦ ᖃᓄᐃᓕᐅᕈᑕᐅᓂᐊᒪᖔᑕ 

ᐊᐅᓚᑦᑎᔾᔪᑎᒃᓴᑦ ᒪᓕᒐᖏᑦ ᐊᖑᓇᓱᖕᓂᐅᑉ .1,2 

 (ᑖᓐᓇ ᓇᓗᓇᐃᖅᑕᐅᒃᑲᓐᓂᖅᓯᒪᓪᓗᓂ) 

 ᑕᒪᑐᒧᖓ ᐱᔾᔪᑎᐅᔪᒧᑦ ᑕᑯᒃᓴᐅᔪᖃᖅᐸᓪᓚᐃᖏᑦᑐᖅ ᑐᓴᕋᓱᐊᕆᐊᖃᕐᓂᖏᓐᓂᒃ ᕿᑎᕐᒥᐅᑦ ᐊᖑᓇᓱᒃᑐᓕᕆᔨᖏᓐᓂᑦ.  

ᒪᓕᒐᕐᓂᒃ ᑲᒪᔨᐅᔪᑦ ᐃᖅᑲᖅᑐᐃᕕᒃᑎᒍᑦ ᖃᐅᔨᒪᑦᑎᐊᕐᒪᑕ ᑐᓴᕋᓱᐊᕐᓂᖃᕆᐊᖃᕐᓂᖓᓂᒃ ᐊᒃᓱᑲᓪᓚᒃ ᒪᓕᒡᓗᒍ ᓄᓇᕗᒥ 

ᓄᓇᑖᕈᑎᓄᑦ ᐊᖏᖃᑎᒌᒍᑎᑦ.3  

 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑎᑎᖅᑲᓂᒃ ᑐᓂᓯᕗᑦ, ᑭᓯᐊᓂᓕ, ᐱᖁᔭᖅ ᓇᓗᓇᐃᖅᓯᒪᑦᑎᐊᕐᒪᑦ.  ᓄᓇᕗᑦ 

ᒐᕙᒪᒃᑯᖏᑕ ᐱᓕᕆᕕᖓᑦ ᐊᕙᑎᓕᕆᔨᒃᑯᑦ ᑐᓴᕋᓱᐊᕆᐊᖃᕐᒪᑕ ᖃᓄᐃᓕᐅᕈᑕᐅᓚᐅᕐᒪᖔᑦ ᐊᒻᒪ 

ᐱᓕᕆᓂᕆᓚᐅᖅᑕᖏᑦ ᓯᖁᒥᑦᑎᓂᐊᕐᓂᖏᓐᓂᒃ ᓈᓴᐅᑎᖓᓂᒃ 35 ᐱᔪᓐᓇᐅᑎᖏᓐᓂᒃ ᕿᑎᕐᒥᐅᓂ ᐊᖑᓇᓱᒃᑐᓕᕆᓂᕐᒧᑦ 

ᑐᑎᒥᖁᑎᖏᓐᓄᑦ ᐃᓚᒋᔭᐅᔪᓄᑦ. 

 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᖃᖅᐳᑦ ᐱᒻᒪᕆᐅᓂᖓᓂᒃ ᐊᔾᔨᒌᖏᓐᓂᖏᓐᓂᒃ ᑭᓱᑐᐃᓐᓇᕐᓄᑦ ᑐᕌᖓᔪᑦ ᐊᒻᒪ 

ᑲᔪᓯᔪᒃᑯᑦ ᑐᓴᒐᒃᓴᓂᒃ ᑐᓂᓯᒐᓱᐊᕐᓂᖓᑦ ᐱᓕᕆᕕᖓᑦᑕ ᐊᕙᑎᓕᕆᔨᒃᑯᑦ ᐊᒻᒪ ᑐᓴᕋᓱᐊᑦᑎᐊᕆᐊᖃᕐᒪᑕ ᐱᖁᔭᐃᑦ 

ᒪᓕᒡᓗᒋᑦ ᒐᕙᒪᒃᑯᑦ ᒪᓕᒐᕐᒥᒃ ᑭᒡᓕᓕᐅᕆᓂᐊᖅᑎᓪᓗᒍ ᐊᑐᖅᑕᐅᓂᐊᖅᑐᒥᒃ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᑎᒍᑦ. 

 ᑐᓂᓯᕗᒍᑦ ᑎᑎᖅᑲᓂᒃ, ᓴᖅᑭᓯᒪᔪᓂᑦ, ᑲᑎᒪᓂᐅᓚᐅᖅᑐᓂᑦ ᐊᕐᕌᒍᐊᓂ 2014 ᐅᖃᐅᓯᖃᓚᐅᖏᒻᒪᑦ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ ᑕᐃᒪᐃᒻᒪᑦ ᑭᐅᓯᔪᓐᓇᕋᔭᓚᐅᖏᑦᑐᑦ ᑐᒃᓯᕋᐅᑎᓕᐊᒥᒃ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓᓐᓂᒃ ᑕᒪᓐᓇ ᑖᒃᑯᓄᖓ ᑐᓴᕋᓱᐊᕐᓂᐅᓚᐅᖏᒻᒪᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᒃᓴᖏᓐᓄᑦ. 

 ᑕᐃᒪᐃᓚᐅᕐᒥᔪᖅ ᕖᕝᕗᐊᕆ 2015 ᑲᑎᒪᓂᕐᒥ (ᐅᓂᒃᑳᓕᐊᖅ #3) ᐅᖃᐅᑕᐅᓯᒪᔪᑦ ᑭᓱᑐᐃᓐᓇᕐᓂᒃ ᐅᖃᐅᓯᖃᖅᑎᓪᓗᒋᑦ 

ᐊᒻᒪ ᐊᑐᖅᑕᐅᑐᐃᓐᓇᕆᐊᖃᕐᓂᖓᓂᒃ ᕿᖓᐅᒻᒥ ᐊᒻᒪ ᕿᑎᕐᒥᐅᑦ ᑲᓇᖕᓇᖓᓂ 1000-ᓂᒃ ᑲᑎᓐᖓᔪᓂᒃ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓᑦ − ᑖᓐᓇ ᑐᓴᕋᓱᐊᕐᓂᐅᓚᐅᓐᖏᓛᖅ ᑐᒃᓯᕋᐅᑕᐅᔪᒧᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᒃᓴᖏᓐᓄᑦ. 

 ᑭᓯᐊᓂᓕ ᔮᓐᓄᐊᕆ 2016 −ᒥ ᑲᑎᒪᓂᕐᒥ ᑭᐅᔭᐅᓚᐅᖅᑐᑦ ᑐᒃᓯᕋᐅᑕᐅᔪᖅ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓ − 

ᓯᕗᓪᓕᖅᐹᑦᑎᐊᕐᒥ ᓇᓗᓇᐃᖅᓯᓚᐅᖅᑐᑦ ᐱᓕᕆᔪᒪᓂᕆᔭᖓᓐᓂᒃ ᓄᓇᕗᑦ ᒐᕙᒪᒃᑯᖏᑦ ᓯᖁᒥᑦᓯᓗᑎᒃ ᕿᑎᕐᒥᐅᑦ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑕ ᐊᖑᓇᓱᖕᓂᕐᒧᑦ ᐱᔪᓐᓇᐅᑎᒋᔭᖓᓐᓄᑦ ᐅᖃᐅᑕᐅᓪᓗᓂ.  ᐊᖏᖃᑎᒌᓚᐅᖏᑦᑐᑦ 

ᐱᓪᓗᒍ ᑐᒃᓯᕋᐅᑕᐅᔪᖅ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓ. 

 ᓄᓇᕗᑦ ᒐᕙᒪᒃᑯᖏᑦ ᑐᓂᓯᓚᐅᖅᑐᑦ ᑎᑎᖅᑲᓂᒃ ᑐᒃᓯᕋᐅᑎᓕᐅᕐᖢᑎᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓴᓇᖁᓪᓗᒋᑦ 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓᓐᓂᒃ 340−ᓂᒃ ᐸᖕᓂᕈᓐᓇᕐᓗᑎᒃ ᕿᖓᐅᒻᒥ ᐊᒻᒪ ᕿᑎᕐᒥᐅᑦ ᑲᓇᖕᓇᖓᓂ 

ᑐᒃᑐᖏᓐᓂᑦ ᐅᓪᓗᐊ ᕖᕝᕗᐊᕆ, 2016. 

 ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᒃᓴᖓᑦ ᑐᓴᕋᓱᐊᖁᓪᓗᒍ ᒪᓕᒐᓕᐊᕆᓂᐊᖅᑕᖏᑕ ᒥᒃᓵᓄᑦ. ᑖᒃᑯᐊ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ 340−ᓂᒃ ᐸᖕᓂᕐᓂᒃ ᑐᒃᑐᒍᓐᓇᕐᓗᑎᒃ ᕿᖓᐅᒻᒥ ᐊᒻᒪ ᕿᑎᕐᒥᐅᑦ ᑲᓇᖕᓇᖓᓂ 

                                                           
1  R v Sparrow, 1 [1990] SCC 1075.  
2  ᑕᑯᓗᒍ. Kadlak v.Nunavut (ᒥᓂᔅᑕ ᐃᑯᐱᒡᕕᓕᕆᓂᕐᒧᑦ) 2001 NUCJ 1: ᓄᓇᕗᑦ ᒐᕙᒪᒃᑯᖏᑕ ᐃᓱᒪᓕᐅᕈᑎᖓᑦ ᐃᓄᖕᒥᒃ 

ᓇᓐᓄᖁᔨᓇᑎᒃ ᓵᓚᐅᕗᖅ ᐱᓪᓗᒍ ᐊᒡᕕᐊᕈᑎᖃᕐᓂᖓᓄᑦ. 
3  Beckman v. Little Salmon Carmacks 2010 SCC ᑎᑎᕋᖅᓯᒪᓂᖓ 13. 

ᑐᒃᑐᖏᓐᓂᑦ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓂᓯᓚᐅᖅᑐᑦ ᔮᓐᓄᐊᕆ 2016−ᒥ ᑲᑎᒪᓂᕐᒥ ᑕᐃᑰᓇ ᑐᓴᕋᓱᐊᕐᓂᖅ 

ᓈᒻᒪᒡᓯᓕᕐᓗᓂ ᐱᓚᐅᖏᒻᒪᑦ. 

 ᓄᓇᕗᒥ ᓄᓇᑖᕈᑎᑎᒍᑦ ᐊᖏᖃᑎᒌᒍᑎᑦ ᐊᒻᒪ ᐱᖁᔭᐃᑦ ᐃᖅᑲᖅᑐᐃᕕᒃᑰᕈᑕᐅᓂᑯᑦ ᒪᓕᒃᑕᐅᔭᕆᐊᖃᕐᒪᑕ ᒐᕙᒪᒃᑯᓐᓄᑦ 

ᕿᒥᕐᕈᓇᓪᓚᕆᓕᖅᑎᓪᓗᒋᑦ ᐊᐅᓚᑦᑎᔾᔪᑕᐅᓂᐊᖅᑐᓂᒃ ᑎᑭᐅᑎᓂᐊᖅᑐᓂᒃ ᑐᕌᒐᒃᓴᖓᓐᓄᑦ ᐊᑕᐅᑦᓯᒃᑯᓪᓗ 

ᐊᒃᑐᐃᓂᖃᓗᐊᖏᓪᓗᑎᒃ ᐃᓄᐃᑦ ᐱᔪᓐᓇᐅᑎᖏᓐᓄᑦ. 

 ᑕᑯᒃᓴᐅᑎᑦᑎᔾᔪᑎᑦ ᕿᑎᕐᒥᐅᑦ ᐊᖑᓇᓱᒃᑐᓕᕆᔨᑦ ᑎᒥᖁᑎᖏᑕ ᐱᓕᕆᔪᒪᓂᕆᓚᐅᖅᑕᖓᑦ ᓴᓇᔪᒪᓪᓗᑎᒃ ᓄᓇᓕᖕᓂ 

ᐊᑐᖅᑕᐅᓂᐊᖅᑐᓂᒃ ᑐᒃᑐᒐᓱᐊᕐᓂᕐᒧᑦ ᒥᐊᓂᖅᓯᔾᔪᑎᒃᓴᑦ ᐋᖅᑭᒡᓯᒪᓂᕆᓂᐊᖅᑕᖓᓐᓂᒃ ᑕᐃᒪᐃᓕᐅᕈᒪᓕᓚᐅᖅᑐᑦ 

2014−ᖑᑎᓪᓗᒍ ᐊᒻᒪ ᑭᖑᕐᖓᒍᑦ, ᐊᒻᒪ ᓇᓗᓇᖏᑦᑎᐊᖅᑐᑦ ᓄᓇᕗᑦ ᒐᕙᒪᒃᑯᖏᑕ ᓇᖕᒥᓂᖅ “ᑐᓴᕋᓱᐊᕐᓂᖃᓂᕐᒧᑦ” 

ᐅᓂᕐᒃᑳᓕᐊᖏᓐᓂ. 

 ᑕᑯᒃᓴᐅᑎᑦᑎᔾᔪᑎᓂᒃ ᓇᓗᓇᐃᓐᖑᕈᑎᓂᒃ ᐱᑕᖃᖏᑦᑐᖅ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖓᑦ ᐊᕙᑎᓕᕆᔨᒃᑯᓐᓄᑦ 

ᐃᒃᓯᕙᖃᑎᖃᕐᓗᑎᒃ ᑲᑎᒪᖃᑎᖃᓚᐅᖏᑦᑐᑦ ᕿᑎᕐᒥᐅᑦ ᐊᖑᓇᓱᒃᑐᓕᕆᔨᑦ ᑎᒥᖁᑎᖓᓐᓂᒃ ᐊᒻᒪ 

ᐃᖅᑲᓇᐃᔭᖃᑎᒌᓚᐅᖏᑦᑐᑦ ᐊᓯᐊᒍᑦ ᐊᑐᖅᑕᐅᔪᓐᓇᖅᑐᑎᒍᑦ ᓈᓴᐅᑎᖓᒍᑦ 5.7.3 ᐱᔪᓐᓇᐅᑎᑖᖑᓯᒪᔪᒃᑯᑦ ᐊᑐᒐᒃᓴᒥᒃ 

ᐋᖅᑭᒡᓯᒐᓱᐊᖅᑎᓪᓗᒋᑦ ᐊᒡᕕᐊᕈᑎᖃᓗᐊᕐᓂᐊᖏᑦᑐᒃᑰᖅᑐᒥᒃ. 

 ᓈᓴᐅᑎᖓ 5.7.3 ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓂ ᐃᒪᓐᓇᐃᓕᖓᕗᖅ: 

 5.7.3 ᓴᓐᖏᓂᖏᑦ ᐊᒻᒪ ᐊᐅᓚᑕᖏᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᑦᑕ ᐱᖃᔨᐅᔾᔨᓂᐊᖅᐳᖅ ᐅᑯᓂᖓ: 

 

            (a) ᒪᓕᒐᕋᓛᑦ ᐊᖑᓇᓱᕐᓂᕐᒧᑦ ᐱᐅᓯᐅᔪᑦ ᐊᒻᒪ ᐱᖅᑯᓯᕆᔭᕆᐊᖃᖅᑕᖏᑦ ᐃᓚᒋᔭᐅᔪᖁᑎᖏᑕ, 

            ᐱᖃᓯᐅᑎᓪᓗᒋᑦ ᐊᑐᖅᑕᐅᓂᖏᑦ ᐊᖑᓇᓱᖕᓂᕐᒧᑦ ᒪᓕᒐᓕᐃᑦ; 

            (b) tᑐᓂᓯᐅᖅᑲᐃᓂᖅ ᐊᒻᒪ ᒪᓕᒃᑕᐅᑎᑦᓯᓂᖅ ᓄᓇᓕᖕᓂ ᓂᕿᒃᓴᕆᓂᐊᕐᓗᒋᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓄᑦ ᐊᒻᒪ 

ᐋᖅᑭᒋᐊᖅᑕᐅᓯᒪᓕᖅᑎᓪᓗᒋᑦ 

            ᓂᕿᒃᓴᕆᓂᐊᕐᓗᒋᑦ ᐃᓚᒋᔭᐅᔪᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ; 

            (c) ᐊᖑᓇᓱᒍᓐᓇᐅᑎᒥᒃ ᑐᓂᓯᓂᖅ ᐃᓚᒋᔭᐅᖏᑦᑐᓄᑦ, ᐃᓱᒪᒃᓴᖅᓱᐅᕈᑕᐅᓯᒪᓗᓂ 

ᐃᓱᒪᒃᓴᖅᓯᐅᕈᑕᐅᓯᒪᖏᒃᑲᓗᐊᕐᓗᓂᓗᓐᓃᑦ ᐊᒻᒪᓗ 

            ᒪᓕᒐᖏᑦ, ᓄᓇᓕᖕᓂ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓄᑦ ᐊᒻᒪ ᐋᖅᑭᒋᐊᖅᑕᐅᓯᒪᔪᑦ ᓂᕿᒃᓴᕆᓂᐊᕐᓗᒋᑦ 

ᐆᒪᔪᕈᓐᓇᖅᑕᖏᑕ ᑭᒡᓕᖏᑦ; ᐊᒻᒪ 

            (d) ᐅᑯᐊᖑᒐᔪᒃᑐᑦ ᒥᐊᓂᕆᔭᐅᓂᖓ ᐊᖑᓇᓱᒃᑕᐅᔪᓐᓇᖅᑐᑦ ᐃᓚᒋᔭᐅᔪᖁᑎᖏᓐᓄᑦ. (ᓇᓗᓇᐃᖅᓯᒪᒃᑲᓐᓂᖅᑐᖅ ᑕᒪᓐᓇ) 

 

 

 ᑐᓐᖓᕕᒋᓪᓗᒋᑦ ᑖᒃᑯᐊ ᐱᔪᓐᓇᕐᓂᐅᔪᑦ, ᐅᒃᐱᕈᓱᖏᔾᔪᑎᒃᓴᖃᖏᒻᒪᑕ ᕿᑎᕐᒥᐅᓂ ᐊᖑᓇᓱᒃᑐᓕᕆᔨᑦ ᑎᒥᖁᑎᖓᑦ 

ᑎᑭᐅᑎᖏᔾᔪᑎᒃᓴᖓᓐᓂᒃ ᑐᒃᑐᒐᓱᐊᕐᓂᕐᒧᑦ ᒥᐊᓂᖅᓯᔾᔪᑎᒃᓴᓄᑦ ᐊᒻᒪ ᐃᓄᐃᓴᒡᓕᒋᐊᖅᑕᐅᔭᕆᐊᖃᕐᓂᖏᓐᓄᑦ ᑐᒃᑐᒐᒃᓴᑦ 

ᓴᐳᒻᒥᔭᐅᓗᑎᒃ ᕿᖓᐅᒻᒥ ᐊᒻᒪ ᕿᑎᕐᒥᐅᑦ ᑲᓇᖕᓇᖓᓂ ᑐᒃᑐᖏᑦ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᖃᖅᓯᒪᔪᑦ 

ᑐᓂᔭᐅᓯᒪᔪᑦ ICCMP−ᑯᓐᓂᑦ ᑲᑎᒪᓚᐅᖅᑎᓪᓗᒋᑦ ᕿᑎᕐᒥᐅᑦ ᐊᖑᓇᓱᒃᑐᓕᕆᔨᑦ ᑎᒥᖁᑎᖓᑦ ᑕᑯᒃᓴᐅᑎᑦᓯᑦᑎᐊᖅᐳᑦ 

ᓄᓇᓕᒃ ᐱᓕᕆᔪᒪᓂᖓᓐᓂᒃ ᒥᐊᓂᖅᓯᔾᔪᑎᖃᕐᓗᑎᒃ ᕿᖓᐅᑉ ᐊᒻᒪ ᑲᓇᖕᓇᖓᓂ ᕿᑎᕐᒥᐅᑦ ᑐᒃᑐᖏᓐᓂᒃ ᐊᐅᓚᑦᑎᓗᑎᑦ 

ᓄᓇᓕᖕᓂ ᐊᑐᖅᐸᒃᑕᖏᓐᓂᒃ. 

 ᐃᓚᒋᒃᑲᓐᓂᕐᖢᒍ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑕᑯᒋᐊᕈᓐᓇᖅᑐᑦ ᑎᓚᓃᒃᑯᑦ ᐊᓪᓚᐃᑦ ᐸᕐᓇᐅᑎᓕᐊᕆᓯᒪᔭᖓᓐᓂᒃ 

ᐊᒻᒪ ᐅᖓᑖᓄᑦ ᐊᕐᕌᒍᑦ 30 ᐊᑐᖅᑕᐅᓯᒪᓂᑯᑦ ᐃᓄᕕᐊᓗᐃᑦ ᓄᓇᓕᖁᑎᖏᓐᓂ ᐊᖑᓇᓱᒃᑐᓕᕆᔨᑦ ᑲᑎᒪᔨᖏᓐᓄᑦ 

ᒥᐊᓂᖅᓯᓪᓗᑎᒃ ᐃᓄᕕᐊᓗᐃᑦ ᐊᖑᓇᓱᖏᖕᓂᖏᓐᓄᑦ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑎᑎᖅᑲᓂᒃ ᑐᓂᓯᕗᑦ ᑖᒃᑯᐊ 

ᐊᐅᓚᑦᑎᔾᔪᑎᐅᔪᑦ ᑕᑯᒃᓴᐅᑎᑦᓯᓂᖏᓐᓂᒃ ᓄᓇᓕᖕᓂ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᖅ ᐊᑑᑎᖃᕐᓂᖓᓂᒃ 

ᐊᑐᖅᑕᐅᔪᓐᓇᕐᓂᖓᓂᒡᓗ, ᐱᕕᒃᓴᖃᖅᑎᑕᐅᑐᐊᕈᑎᒃ ᐊᒻᒪ ᐃᑲᔪᖅᑐᖅᑕᐅᑐᐊᕈᑎᒃ ᒐᕙᒪᒃᑯᓐᓄᑦ. 

 ᑕᐃᒪᐃᑦᑐᒥᒃ ᐱᐅᓯᖃᕐᓂᖅ ᒪᓕᒡᓯᓯᒪᕗᖅ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᑎᓂᒃ, ᒪᓕᒃᓯᓯᒪᓪᓗᓂ ᐱᐅᓯᐅᔪᓂᒃ 

ᑐᓐᖓᕕᖃᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᒪᓕᒡᓯᓯᒪᓪᓗᓂ ᐱᔪᒪᔭᖏᓐᓂᒃ ᐃᓐᓇᐃᑦ, ᖁᕐᓗᖅᑐᕐᒥ ᐃᓄᖏᑕ, 

ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑎᒥᖏᑕ ᐊᒻᒪ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ. 

 ᐱᔾᔪᑎᒋᓪᓗᒍ ᓄᓇᕗᑦ ᒐᕙᒪᒃᑯᖏᑕ ᑐᒃᓯᕋᐅᑎᖓᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓᓄᑦ ᐱᓕᕆᕕᖓᑦ 

ᐊᕙᑎᓕᕆᔨᒃᑯᑦ ᖃᐅᔨᒪᑦᑎᐊᖅᑐᑦ ᓯᖁᒥᑦᑎᓂᐊᕐᓂᖏᓐᓂᒃ ᐊᒡᕕᐊᕈᑎᖃᕐᓗᑎᒃ ᐃᓄᐃᑦ ᐊᖑᓇᓱᒍᓐᓇᕐᓂᕐᒧᑦ 

ᐱᔪᓐᓇᐅᑎᖏᓐᓂᒃ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᖃᖅᐳᑦ ᑐᓴᕋᓱᐊᕈᑕᐅᒃᑲᓐᓂᖁᓪᓗᒍ ᑕᒪᓐᓇ 

ᓇᓗᓇᐃᖅᓯᒪᑦᑎᐊᖅᑐᒃᑯᑦ. 

 ᐊᒻᒪᓗᓱᓕ, ᓄᓇᕗᑦ ᒐᕙᒪᒃᑯᖏᑦ ᑭᐅᔾᔪᑎᖏᑦ ᐊᐱᖅᑯᑎᓄᑦ ᐱᕕᒃᓴᒧᑦ ᖁᓛᓂ ᓇᓗᓇᐃᖅᓯᒪᔪᑉ ᓈᒻᒪᖏᒻᒪᑦ. 

ᐱᓕᕆᒃᑲᓐᓂᕆᐊᖃᖅᑐᑦ ᐱᖁᔭᖅᑎᒍᑦ ᐱᕕᖃᒃᑲᓐᓂᕆᐊᖃᖅᑐᑦ ᓄᓇᕗᑦ ᒐᕙᒪᒃᑯᖏᑦ ᐊᒻᒪ ᓄᓇᕗᒥ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑕ ᐊᑐᕆᐊᖃᖅᑕᖏᑎᒍᑦ. 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐊᑐᓕᖁᔭᓕᐊᖏᑦ: 

 

 ᖃᓄᐃᓐᓂᐅᔪᑦ ᒪᓕᒡᓗᒋᑦ, ᐊᒻᒪ ᐃᓱᒪᒋᓗᒋᑦ ᐊᐃᕙᐅᑕᐅᔪᑦ ᖁᓛᓂ ᓇᓗᓇᐃᖅᑕᐅᓯᒪᔪᑦ, ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᐅᖕᐱᓱᒃᑐᑎᒃ ᑐᒃᓯᕋᐅᑎᓕᐅᖅᐳᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᓕᐅᖁᓪᓗᒋᑦ ᐃᒪᓐᓇ: 

 

1. ᐱᐅᖅᓱᐊᕐᓂᕐᒧᑦ ᐃᓱᒫᓗᒍᑎᖃᕐᒪᑕ ᐱᓪᓗᒋᑦ ᑐᒃᑐᖏᑦ ᕿᖓᐅᒻᒥ ᐊᒻᒪ ᕿᑎᕐᒥᐅᑦ ᑲᓇᖕᓇᖓᓂ 

ᑐᒃᑐᖏᓐᓄᑦ; 

2. ᕿᑎᕐᒥᐅᑦ ᐊᖑᓇᓱᒃᑐᓕᕆᔨᑦ ᑎᒥᖁᑎᖏᑦ ᑐᒃᓯᕋᐅᑎᓕᐅᖅᐳᑦ ICCMP ᐸᕐᓇᐅᑎᑦ ᒪᓕᖁᓪᓗᒋᑦ 

ᓄᓇᕗᒥ ᓄᓇᑖᕈᑎᓄᑦ ᐊᖁᖏᖃᑎᒌᒍᑎᓂᒃ ᐊᒻᒪ ᑐᓂᓯᓂᖅᓴᐅᓗᑎᒃ ᐊᐅᓚᑦᑎᔾᔪᑎᒃᓴᓄᑦ 

ᓴᓇᕐᕈᑎᒃᓴᓂᒃ ᐱᐅᖅᓱᐊᕈᑕᐅᓂᐊᖅᑐᓂᒃ ᑐᒃᑐᓂᒃ ᐊᑐᓐᖏᖔᕐᓗᑎᒃ ᑐᒃᓯᕋᐅᑕᐅᔪᒥᒃ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓᓂᒃ.  ᑖᒃᑯᐊ ᓄᓇᓕᖕᓂ ᐊᑐᒐᒃᓴᑦ ᐸᕐᓇᐅᑎᑦ ICCMP 

ᐱᐅᓂᖅᓴᐅᔪᑦ ᐸᕐᓇᐅᑎᖏᓐᓂᑦ ᑐᒃᓯᕋᐅᑎᓕᐊᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓄᑦ. 

3. ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖓᑦ ᐊᕙᑎᓕᕆᓂᕐᒧᑦ ᐊᒻᒪ ᕿᑎᕐᒥᐅᓂ ᐊᖑᓇᓱᒃᑐᓕᕆᔨᑦ 

ᑎᒥᖁᑎᖓᑦ ᐱᓕᕆᖃᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ ᐃᑲᔪᖅᓯᓂᐊᖅᐳᑦ ᐊᑐᕆᐊᖃᖅᑕᖏᑦ 

ᒪᓕᒡᓗᒋᑦ ᓴᓇᔭᐅᑎᓪᓗᒍ ᓄᓇᓕᖕᓂ ᐊᑐᒐᒃᓴᑦ ᐸᕐᓇᐅᑐᑎᑦ ICCMP ᕿᑎᕐᒥᐅᑦ ᐊᖑᓇᓱᒃᑐᓕᕆᔨᑦ 

ᑎᒥᖁᑎᖏᑦ ᒥᐊᓂᓯᓂᐊᕐᓗᑎᒃ ᑐᒃᑐᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᐊᒻᒪ ᐊᓯᖏᓐᓂᒃ 

ᐱᓕᕆᔭᐅᔭᕆᐊᖃᖅᑐᓂᒃ, ᐱᖃᓯᐅᑎᓪᓗᒍ ᐊᐅᓚᑦᑎᓂᖅ ᑐᒃᑐᓂᒃ ᓂᕿᖃᖅᑐᓂᒃ ᐱᒐᓱᐊᕐᓂᕐᒧᑦ ᐊᒻᒪ 

ᓄᓇᓕᒃ ᐃᓕᓐᓂᐊᖅᑎᑕᐅᔭᕆᐊᖃᕐᓂᖓᓄᑦ ᒥᐊᓂᖅᓯᔾᔪᑎᖏᓐᓄᑦ ᕿᖓᐅᒻᒥ ᐊᒻᒪ ᕿᑎᕐᒥᐅᑦ 

ᑲᓇᖕᓇᖓᖑᓂ ᑐᒃᑐᖏᑕ. 

4. ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖓᑦ ᐊᕙᑎᓕᕆᓂᕐᒧᑦ ᑐᓴᕋᓱᐊᖏᓐᓇᕐᓗᓂ ᐊᒻᒪ ᐊᖏᖅᓯᓗᓂ 

ᑐᒃᓯᕋᐅᑎᖏᓐᓂᒃ ᕿᑎᕐᒥᐅᑦ ᐊᖑᓇᓱᒃᑐᓕᕆᔨᑦ ᑎᒥᖁᑎᖏᑕ ᐸᕐᓇᐅᑎᓕᐊᖏᓐᓂᒃ ᓄᓇᓕᖕᓂ 

ᐊᑐᒐᒃᓴᖏᓐᓂᒃ ᑐᒃᑐᕋᓱᐊᖅᑎᓪᓗᒋᑦ ᕿᖓᐅᑉ ᐊᒻᒪ ᕿᑎᕐᒥᐅᑦ ᑲᓇᖕᓇᖓᑕ ᑐᒃᑐᖏᓐᓂᑦ. 

5. ᓄᓇᕗᑦ ᒐᕙᒪᒃᑯᖏᑦ ᐊᒻᒪ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓯᕗᒧᐊᒃᑎᑦᓯᓗᑎᒃ ᕿᑎᕐᒥᐅᑦ 

ᐊᖑᓇᓱᒃᑐᓕᕆᔨᑦ ᑎᒥᖁᑎᖓᑦ ᐱᔪᓐᓇᖅᓯᑎᑕᐅᓗᓂ ᐊᒻᒪ ᑮᓇᐅᔭᖃᖅᑎᑕᐅᓗᓂ 

ᐊᑐᓕᖅᑎᑦᑎᔾᔪᑕᐅᓂᐊᖅᑐᒥᒃ ᓄᓇᓕᖕᓂ ᐊᐅᓚᑦᑎᔾᔪᑎᓄᑦ ᐸᕐᓇᐅᑎᓂᒃ ICCMP−ᓂᒃ 

ᐱᔭᕇᖅᑕᐅᑐᐊᖅᐸᑕ. 

ᑖᒃᑯᐊ ᐅᐱᒍᓱᒃᑐᑎᒃ ᑐᓂᔭᐅᔪᑦ ᑎᑎᖅᑲᑦ: 

ᐅᓇᐅᑎᓪᓗᒍ ᐅᓪᓗᐊ 27  ᑕᖅᑭᖓ ᒪᐃ, ᐊᕐᕌᒍᐊ 2016 

 

______________________________ 

ᐸᐅᓪ ᐃᒥᖓᒃ 

ᐊᐅᓚᑦᑎᔨ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

1) ᐅᐃᒍᖓ 1. 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᖅᑐᐃᕗᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᓐᓂᒃ ᓴᓇᖁᓪᓗᒋᑦ 

ᑐᒃᑐᓕᕆᓂᕐᒧᑦ ᒥᐊᓂᖅᓯᔾᔪᑎᒃᓴᓄᑦ ᒪᓕᒐᖏᓐᓂᒃ ᐊᑐᖅᑕᐅᓐᖏᐆᖔᕐᓗᑎᒃ ᓄᓇᕗᑦ ᒐᕙᒪᒃᑯᖏᑕ ᑐᒃᓯᕋᐅᑎᓕᐊᖓᑦ 

ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓᑦ ᕿᖓᐅᒻᒥ ᐊᒻᒪ ᕿᑎᕐᒥᐅᑦ ᑲᓇᖕᓇᖓᓂ ᑐᒃᑐᖏᓐᓄᑦ. 

 

ᐱᐱᐱᐱᐱᐱ, ᐱᔾᔪᑎᒋᓪᓗᒍ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑲᑎᒪᔨᖏᑦ ᑲᑎᒪᓚᐅᕐᓂᖏᑦ ᒪᐃ 5, 2016−ᖑᑎᓪᓗᒍ 

ᖁᕐᓗᖅᑐᖅ ᓄᓇᕗᒥ, ᐊᒻᒪᓗ 

ᐱᐱᐱᐱᐱᐱ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓴᖅᑎᑕᐅᓯᒪᓕᕐᒪᑕ ᓄᓇᕗᑦ ᒐᕙᒪᒃᑯᖏᑕ ᑐᒃᓯᕋᐅᑎᓕᐊᖓᓐᓂᒃ 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᓴᓇᖁᓪᓗᒋᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᓕᒃᓴᖏᓐᓂᒃ ᕿᖓᐅᒻᒥ ᐊᒻᒪ 

ᕿᑎᕐᒥᐅᑦ ᑲᓇᖕᓇᖓᓂ ᑐᒃᑐᖏᓐᓄᑦ ᐊᑐᖅᑕᐅᓂᐊᖅᑐᓂᒃ, ᐊᒻᒪᓗ; 

ᐱᐱᐱᐱᐱᐱ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓴᕋᓱᐊᕐᕕᐅᓚᐅᖏᑦᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐱᔾᔪᑎᒋᓪᓗᒍ 

ᑐᒃᓯᕋᐅᑎᓕᐊᖑᔪᖅ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᓕᒃᓴᖏᑦ ᕿᖓᐅᒻᒥ ᐊᒻᒪ ᕿᑎᕐᒥᐅᑦ ᑲᓇᖕᓇᖓᓂ ᑐᒃᑐᖏᓐᓄᑦ, 

ᐊᒻᒪᓗ; 

ᐱᐱᐱᐱᐱᐱ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᑦ ᐃᓱᒫᓗᒍᑎᖃᕐᒪᑕ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᒃᓴᖓᑦ ᕿᖓᐅᒻᒥ ᐊᒻᒪ ᕿᑎᕐᒥᐅᑦ ᑲᓇᖕᓇᖓᓂ ᑐᒃᑐᖏᓐᓄᑦ ᐊᐅᓚᑦᑎᓂᐅᔪᖅ ᑐᓂᔭᐅᖔᖁᓪᓗᒍ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᓐᓄᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᐊᒻᒪᓗ; 

ᐱᐱᐱᐱᐱᐱ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᑦ ᐃᑲᔪᖅᑐᐃᔪᒪᕗᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 

ᑎᒥᖁᑎᖏᑦ ᐱᓕᕆᐊᖃᕋᓱᐊᖅᑎᓪᓗᒋᑦ ᓴᓇᓗᑎᒃ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᓐᓄᑦ ᐊᐅᓚᑕᐅᔪᒥᒃ 

ᐊᑐᖅᑕᐅᓂᐊᖅᑐᒥᒃ ᕿᖓᐅᒻᒥ ᐊᒻᒪ ᕿᑎᕐᒥᐅᑦ ᑲᓇᖕᓇᖓᓂ ᑐᒃᑐᖏᓐᓂᒃ ᑐᒃᑐᒐᓱᐊᖅᑎᓄᑦ ᒥᐊᓂᖅᓯᔾᔪᑎᒃᓴᓂᒃ, ᐊᒻᒪᓗ; 

ᐱᐱᐱᐱᐱᐱ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᑦ ᐃᑲᔪᖅᑐᐃᕗᑦ ᑐᒃᑐᒐᓱᐊᖅᑎᑦ ᓂᕐᔪᑎᑦ 

ᒥᐊᓂᕆᔭᐅᓂᖏᓐᓄᑦ ᐱᓕᕆᔾᔪᑎᒃᓴᓂᒃ, ᐊᒻᒪ ᐃᑲᔪᖅᑐᐃᖁᓪᓗᒋᑦ ᑮᓇᐅᔭᑎᒍᑦ ᐃᑲᔪᖅᓯᔾᔪᑕᐅᓂᐊᕐᒪᑦ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓄᑦ ᒥᐊᓂᖅᓯᔾᔪᑕᐅᓂᐊᕐᒪᑕ ᕿᖓᐅᑉ ᐊᒻᒪ ᕿᑎᕐᒥᐅᑦ ᑲᓇᖕᓇᖓᓂ ᑐᒃᑐᖏᓐᓄᑦ 

ᐱᓕᕆᔾᔪᑕᐅᓂᐊᖅᑐᓂᒃ. 

 

ᕿᕿᕿ ᕿᕿᕿᕿᕿᕿᕿ ᕿᕿᕿᕿᕿ ᕿᕿᕿᕿ : 

i. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᖏᖃᑎᖃᖏᒻᒪᑕ ᑐᒃᓯᕋᐅᑎᓕᐊᒥᒃ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓᓂᒃ ᓴᓇᔭᐅᔪᒪᔪᒥᒃ ᓄᓇᕗᑦ ᒐᕙᒪᒃᑯᖏᓐᓄᑦ ᕿᖓᐅᑉ ᐊᒻᒪ ᕿᑎᕐᒥᐅᑦ 

ᑲᓇᖕᓇᖓᓂ ᑐᒃᑐᖏᓐᓄᑦ, ᐊᒻᒪᓗ; 

ii.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᖅᑐᐃᖕᒪᑕ ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑎᒥᖁᑎᖏᑦ 

ᐊᐅᓚᑦᑎᖁᓪᓗᒋᑦ ᕿᖓᐅᒥ ᕿᑎᕐᒥᐅᓂᓗ ᑐᒃᑐᒐᓱᐊᕐᓂᕐᒧᑦ ᐊᓯᖏᓐᓂᒃ ᒥᐊᓂᖅᓯᔾᔪᑎᒃᓴᓂᒃ 

ᐊᑐᕐᓗᑎᒃ, ᐊᒻᒪᓗ; 

iii. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᖅᑐᐃᕗᑦ ᓂᕐᔪᑎᑦ ᑐᒃᑐᒐᓱᐊᖅᑎᑦ ᒪᓕᒐᓕᐅᖅᑕᐅᖁᓪᓗᒋᑦ 

ᕿᑎᕐᒥᐅᓂ ᑲᓇᖕᓇᖓᓂ ᑐᒃᑐᖏᓐᓄᑦ ᐊᒻᒪᓗ ᕿᖓᐅᑉ ᑐᒃᑐᖏᓐᓄᑦ, ᐊᒻᒪᓗ; 

iv.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᖅᓯᖁᓪᓗᒋᑦ ᑮᓇᐅᔭᑎᒍᑦ ᓴᓇᔭᐅᑦᑎᐊᖁᓪᓗᒍ 

ᐱᓕᕆᔾᔪᑎᒃᓴᖅ ᐃᑲᔪᖅᓯᔾᔪᑕᐅᓂᐊᖅᑐᖅ ᓂᕐᔪᑎᓄᑦ ᑐᒃᑐᕋᓱᐊᖅᑎᓄᑦ ᒥᐊᓂᖅᓯᔾᔪᑎᒃᓴᓄᑦ ᐊᒻᒪ 

ᐊᖏᖅᓯᒪᓗᑎᒃ ᐱᓕᕆᐊᖃᕐᓂᕐᒥᒃ ᐊᓯᖏᓐᓂᒃ ᒥᐊᓂᖅᓯᖃᑎᒋᔭᐅᓂᐊᖅᑐᓂᒃ ᑲᒪᒋᔭᖃᖅᑎᓪᓗᒋᑦ 

ᓂᕐᔪᑎᓂᒃ ᑐᒃᑐᒐᓱᐊᖅᑎᐅᖕᒥᔪᓂᒃ. 

v. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᑐᐃᓐᓇᐅᑎᑦᓯᓂᐊᖅᐳᑦ ᒪᓕᒐᖅᑎᒍᑦ ᐊᒻᒪ ᐱᔭᕐᓂᖏᑦᑐᑎᒍᑦ 

ᐱᓕᕆᐊᖃᕐᓂᕐᒥᒃ, ᐃᑲᔪᖅᑐᐃᔾᔪᑎᖃᕐᓗᑎᒃ ᓄᓇᓕᖕᓂ ᐊᖑᓇᓱᒃᑐᓕᕆᔨᓂᒃ ᑐᒃᓯᕋᐅᕕᐳᒍᑎᒃ, 

ᑕᑯᒃᓴᕈᖅᑎᑦᓯᔪᓐᓇᕐᓂᐊᕐᒪᑕ ᐊᓯᖔᖓᓐᓂᒃ ᐊᑐᖅᑕᐅᔪᓐᓇᖅᑐᒥᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᖁᑎᖏᑎᖏᑦ ᐊᑐᖅᑕᐅᓐᖏᖔᕐᓗᑎᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ. 

vi. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑐᒃᓯᕋᖅᐳᑦ ᓄᖅᑲᖅᑎᑕᐅᑲᐃᓐᓇᖁᓪᓗᒍ ᓄᓇᕗᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᓕᕆᓂᖓᑦ ᕿᖓᐅᒻᒥ ᐊᒻᒪ 

ᕿᑎᕐᒥᐅᑦ ᑲᓇᖕᓇᖓᓂ ᑐᒃᑐᖏᓐᓄᑦ ᐊᑐᖅᑕᐅᔪᒃᓴᑦ. 

vii. ᐊᒻᒪᓗ ᐱᖁᔨᕗᖓ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓄᖅᑲᖅᑎᑦᓯᖏᑉᐸᑕ ᓈᓚᖕᓂᖃᕐᓗᑎᒃ 

ᑲᑎᒪᓂᖓᓐᓂᒃ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑐᒃᓯᕋᖅᐳᑦ ᓄᓇᕗᑦ ᒐᕙᒪᒃᑯᖏᓐᓂᒃ 

ᒫᓐᓇᐅᓂᖓᓂ ᐲᖅᓯᑲᐃᓐᓇᖁᓪᓗᒋᑦ ᑐᒃᓯᕋᐅᑎᓕᐊᒥᖕᓂᒃ ᓄᓇᕗᑦ ᐆᒪᔪᓕᕆᔨᔪᐊᑦ ᑲᑎᒪᔨᖏᓐᓄᑦ, 

ᐱᔪᓐᓇᖅᓯᑎᑕᐅᖁᓪᓗᒋᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᑦ ᐊᒻᒪᓗ ᕿᑎᕐᒥᐅᓂ ᐃᓄᐃᑦ 

ᑲᑐᔾᔨᖃᑎᒌᖏᑦ ᑐᑭᒧᐊᒃᑎᑦᓯᒐᓱᐊᕐᓂᖏᓐᓂ ᐊᓯᐊᒍᑦ ᐊᑐᖅᑕᐅᔪᓐᓇᖅᑐᒥᒃ ᑐᒃᓯᕋᐅᑎᓕᐊᖑᔪᑉ 

ᓄᓇᕗᑦ ᐆᒪᔪᓕᕆᔨᔪᐊᑦ ᑲᑎᒪᔨᖏᓐᓄᑦ. 

 

ᐱᐱᐱᐱᐱ: ᐊᑏᒪ ᕼᐊᓪᓚᕆ    ᐱᐱᐱᐱᐱᐱ: ᑕᐃᕕᑦ ᓂᕕᖓᓗᒃ 

ᐱᐱᐱᐱᐱᐱᐱᐱ:    ᐱᐱᐱᐱᐱ    KIA BD 31/16 

 

 

 

 

 

 

Annex 2. 

 

 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᖅᑐᐃᕗᑦ ᓄᒃᑕᕈᓐᓇᖅᑐᓂᒃ ᓴᐳᒻᒥᒡᓯᓂᕐᒧᑦ ᒪᓕᒐᒃᓴᖏᓐᓂᒃ ᑐᒃᑐᓕᕆᓂᕐᒧᑦ 

ᐱᐱᐱᐱᐱᐱ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑲᑎᒪᓚᐅᕐᒪᑕ ᑲᑎᒪᔨᖏᑦ ᒪᐃ 5, 2016-ᖑᑎᓪᓗᒍ, ᖁᕐᓗᖅᑐᖅ ᓄᓇᕗᒥ, ᐊᒻᒪᓗ; 

ᐱᐱᐱᐱᐱᐱ, ᑐᒃᑐᑦ ᓂᕿᕆᔭᐅᓪᓗᐊᑕᕐᒪᑕ ᐊᒻᒪ ᐃᓗᓕᕆᓪᓗᐊᑕᕐᖢᓂᐅᒃ ᐃᓄᐃᑦ ᐃᓅᓯᕆᑕ ᐊᒻᒪ ᐃᓕᖅᑯᓯᖓᓐᓂ 

ᑭᓇᐅᓂᖓᓐᓄᑦ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᐅᖅᓱᐊᕈᒪᕗᑦ ᑐᒃᑐᓂᒃ ᓯᕗᓂᒃᓴᑦᑎᓐᓂ ᑭᖑᕚᑦᑎᓐᓄᑦ 

ᐊᑐᖅᑕᐅᔪᓐᓇᕐᓂᐊᕐᒪᑕ, ᐊᒻᒪᓗ; 

ᐱᐱᐱᐱᐱᐱ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᑦ ᐃᓕᓴᖅᓯᕗᑦ ᑐᒃᑐᑦ ᐃᓄᐃᓴᒡᓕᕙᓪᓕᐊᖃᑦᑕᕐᓂᖏᓐᓂᒃ ᐊᒻᒪ 

ᐅᓄᖅᓯᕙᓪᓕᐊᕙᒡᖢᑎᒃ ᑭᖑᓂᑦᑎᓐᓂᑐᖃᖅ ᑕᐃᒪᐃᖃᑦᑕᖅᓯᒪᖕᒪᑦ ᐅᓄᖅᑐᓄᑦ ᐱᔾᔪᑎᖃᕐᖢᑎᒃ (ᐋᓐᓂᐊᒧᑦ, ᓯᓚᒧᑦ, ᓂᕿᒋᔭᐅᒧᑦ, 

ᖃᓂᒪᓄᑦ, ᑯᒪᖕᓄᑦ, ᓇᔪᖅᑕᖏᓐᓂ ᓂᕿᒃᓴᑭᒧᑦ, ᐊᓯᖏᓐᓄᓪᓗ....) ᐱᔾᔪᑎᖃᕐᖢᑎᒃ ᐃᓅᑉ ᓴᓇᔭᖓᓄᑦ (ᐊᖑᓇᓱᖕᓂᒧᑦ, 

ᐊᑐᓇᓱᒃᑕᐅᑦᓯᐊᕆᐊᖃᕐᓂᖏᓐᓄᑦ, ᐊᒻᒪ ᐱᕙᓪᓕᐊᔪᓕᕆᓂᖅ), ᐊᒻᒪᓗ; 

ᐱᐱᐱᐱᐱᐱ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᑦ ᑐᓴᖅᑎᑦᑎᓚᐅᕐᒪᑕ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ 

ᐃᖅᑲᓇᐃᔭᖅᑎᖏᑦ ᐱᓕᕆᔨᐅᔪᑦ ᑐᒃᑐᑦ ᓄᕐᕆᐅᕐᕕᖓᓐᓂ ᓴᐳᒻᒥᔭᐅᔪᓄᑦ ᓄᓇᕗᒥ ᐸᕐᓇᐃᔨᑦ ᑲᒥᓴᒃᑯᖏᓐᓂ, ᐊᒻᒪᓗ; 

ᐱᐱᐱᐱᐱᐱ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᑦ ᐃᓕᓴᖅᓯᕗᑦ ᑐᒃᑐᑦ ᓄᕐᕆᐅᕐᕕᖓᑦ ᓄᒃᑕᖃᑦᑕᕐᓂᖏᓐᓄᑦ 

ᓇᓗᓇᖃᑦᑕᕐᒪᑦ ᖃᐅᔨᒪᔭᕆᐊᖅ ᓯᕗᓂᒃᓴᒥ ᓇᓃᒻᒥᓂᐊᕐᒪᖔᑕ ᕿᑎᕐᒥᐅᑦ ᓄᓇᖁᑎᖓᓐᓂ, ᐊᒻᒪᓗ; 

ᐱᐱᐱᐱᐱᐱ, ᐃᓚᒋᓪᓗᒍ ᓄᓇᕗᒥ ᐸᕐᓇᐃᔨᑦ ᑲᒥᓴᖏᑕ ᑲᑎᒪᓂᕆᓚᐅᖅᑕᖓᑦ, ᐱᖁᔭᖅᑎᒍᑦ ᐊᑐᖅᑕᐅᔪᓐᓇᖅᑐᓂᒃ 

ᓇᓕᕌᕈᕕᑎᑕᖃᕐᒪᑦ ᓄᓇᕗᒥ ᐸᕐᓇᐃᔨᑦ ᐊᑐᕈᓐᓇᖅᑕᖏᓐᓂ ᐃᓕᓴᖅᓯᑎᓪᓗᒋᑦ ᓴᐳᒻᒥᐅᓯᖅᑕᐅᓯᒪᔪᓂ ᒐᕙᒪᒃᑯᓐᓄᑦ 

ᑎᒍᒥᐊᖅᑕᐅᔪᓂ, ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ, ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓴᓇᔪᓐᓇᕋᔭᖅᑐᑦ 

ᐋᖅᑭᑕᐅᒃᑲᓐᓂᕈᓐᓇᖅᑐᒥᒃ ᑭᐅᓯᔾᔪᑎᒃᓴᓂᒃ ᓴᐳᒻᒥᐅᓯᖅᑕᐅᓯᒪᖁᓪᓗᒋᑦ ᒪᓕᒐᖅᑎᒍᑦ ᑐᒃᑐᑦ, ᐱᔭᕆᐊᖃᖅᐸᑦ, ᐊᒻᒪᓗ; 

ᐱᐱᐱᐱᐱᐱ, ᓴᐳᒻᒥᐅᓯᖅᑕᐅᓯᒪᔪᑦ ᓄᓇᑦ ᓯᓚᒧᑦ ᐊᓯᔾᔨᕈᓐᓇᖏᒻᒪᑕ ᖃᓄᐃᓐᓂᐅᔪᑦ ᐊᓯᔾᔨᕐᓂᖏᓐᓄᑦ ᓇᓃᓐᓂᖏᓐᓄᑦ ᑐᒃᑐᑦ 

ᓄᕐᕆᐅᕐᕕᖏᑦ, ᐊᒻᒪ ᓴᐳᒻᒥᔭᐅᔪᑦ ᓚᓯᒪᕗᖅ, ᑭᓯᐊᓂᓕ ᓄᕐᕆᐅᕐᕕᑐᐊᖑᖏᑦᑐᖅ, ᐊᒻᒪᓗ; 

ᐱᐱᐱᐱᐱᐱ, ᕿᕿᕿᕿᕿᕿᕿᕿ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᖃᑎᒌᖏᑦ ᕿᒥᕐᕈᓇᑦᓯᐊᖃᑦᑕᕐᒪᑕ ᐱᓕᕆᐊᒃᓴᓄᑦ ᑐᒃᓯᕋᐅᑎᓕᐊᖑᔪᓂ 

ᕿᑎᕐᒥᐅᓂ ᓴᐳᒻᒥᔭᐅᖁᓪᓗᒋᑦ ᑐᒃᑐᑦ, ᐊᒻᒪ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᖃᓯᐅᔾᔨᓯᖃᑦᑕᖅᑐᑦ ᓄᓇᓄᑦ ᐊᑐᖅᑕᐅᔪᓄᑦ 

ᐊᒻᒪ ᐊᑐᓕᖁᔭᓕᐅᖃᑦᑕᖅᑐᑦ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. 

ᒫᓐᓇ ᑕᐃᒪᐃᒻᒪᑦ ᐱᖁᔨᕗᖓ: 

: 

i. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᖅᑐᐃᖁᓪᓗᒋᑦ ᓄᒃᑕᕈᓐᓇᖅᑐᓂᒃ ᓴᐳᒻᒥᒡᓯᕈᑎᓄᑦ 

ᒪᓕᒐᖏᓐᓂᒃ ᐊᑐᖅᑕᐅᓂᐊᖅᑐᓄᑦ ᑐᒃᑐᖃᕐᓂᖏᓐᓄᑦ, ᐱᖃᓯᐅᑎᓪᓗᒋᑦ ᓄᕐᕆᐅᕐᕕᖏᑦ, 

ᓇᓃᒃᑯᓗᐊᖅᐸᑕ ᓄᕐᕆᐅᕐᕕᖏᑦ, ᓱᖁᑎᒋᖏᓪᓗᒍ ᐊᕐᕌᒎᑉ ᑭᓱᑯᑦᑎᐊᓃᓕᕋᓗᐊᖅᐸᑦ. 

ii. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᔭᐅᖅᑐᐃᕗᑦ ᑲᒪᔪᓂᒃ ᐱᓕᕆᕕᖕᓂᒃ ᐊᒻᒪ ᐱᓕᕆᔨᖁᑎᖏᓐᓂᒃ 

ᓴᓐᖓᒃᑎᑦᓯᒋᐊᖁᓪᓗᒋᑦ ᑮᓇᐅᔭᖃᖅᑎᑦᓯᓂᖏᓐᓂ ᑐᒃᑐᓂᒃ ᓇᐅᑦᑎᖅᓱᐊᖃᕐᓂᕐᒧᑦ, ᑐᓴᒐᒃᓴᓂᒃ 

ᐊᒥᖅᑳᕈᑎᖃᕐᓂᕐᒧᑦ, ᐊᒻᒪ ᒪᓕᒃᑕᐅᑎᑦᓯᓂᕐᒧᑦ ᒪᓕᒐᕐᓄᑦ ᑎᓕᓯᔾᔪᑎᐅᔪᓂ ᑐᒃᑐᑦ 

ᓴᐳᒻᒥᔭᐅᑦᓴᐅᑎᒋᓕᖁᓪᓗᒋᑦ. 

iii. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᖅᑐᐃᕗᑦ ᓴᓇᔭᐅᓂᖏᓐᓂᒃ ᖃᐅᔨᓴᐃᓂᕐᒧᑦ ᐱᒋᐊᕈᑎᐅᔪᑦ 

ᑐᕌᖓᔪᑦ ᓇᓗᓇᐃᖅᓯᔾᔪᑎᓄᑦ ᐊᑐᖅᑕᐅᔪᓐᓇᖅᑐᓄᑦ ᒥᐊᓂᖅᓯᔾᔪᑎᒃᓴᓄᒃ ᑐᒃᑐᓕᕆᓂᖅ ᐊᒻᒪ 

ᕿᑎᕐᒥᐅᓂ ᐱᕙᓪᓕᐊᑎᑦᓯᓂᖅ ᑲᔪᓯᓂᖃᑦᓯᐊᖁᓪᓗᒋᒃ ᑖᒃᑯᐊᒃ. 

 

ᐱᐱᐱᐱᐱ: ᑕᐃᕕᑦ ᓂᕕᖓᓗᒃ    ᐱᐱᐱᐱᐱᐱ: ᐋᓐᑐᕇ ᐅᑐᑭᐊᒃ 

ᐱᐱᐱᐱᐱᐱᐱᐱ:    ᐱᐱᐱᐱᐱ   KIA BD 32/16 

